
Garapenaren ikuspegi alternatiboa landu nahi izanez gero, funtsezkoa 
izango da marko teoriko eta metodologikoa zehaztea. Giza 
garapenaren ikuspegitik errealitatean esku hartzeko eta ulertzeko 
kategoriarik eta tresnarik ez badago, ezinezkoa izango da eraketan 
aurrera egitea. Beraz, honako hauxe izango da proposamenean 
azaltzen den erronka: errealitatea ulertzeko elementuak eskaintzea 
eta bertan esku hartzeko tresnak edukitzea.

Metodologia zehaztea ez da prozesu abstraktua, derrigorrezko 
erreferentzia testuingurua bera izango delako. Izan ere, errealitateak 
proposatutako galderei erantzuten laguntzeko gai izan beharko da. 
Horrela, bada, errealitate horretako arazoetatik elikatu eta arazo 
horiei aurre egin beharko die metodologiak.

Proposamen honetan zeresana duten bi erreferentzia nabarmenduko 
ditugu. Lehenengoa gaur egungo egoerari buruzko diagnostikoaren 
ondorioz sortuko da. Hasteko, Arendtek aldaketa sakoneko 
aurretiazko une batean zioen bezala, oinarritzat jotzen genituen 
erantzunak galdu dira, beste testuinguru batean egindako galderen 
erantzunak ziran-eta. Esperientzia garaikidearen eta pentsamendu 
tradizionalaren arteko arraila gertatu denez, galderetara itzuli beharra 
dago. Beraz, egin beharreko galdera berriak zein diren zehaztu 
beharra dago. Galdera horiek, gainera, ez dira kezka abstraktuen 
ondorioz sortuko, “mende honetako ezohiko gertaerak” ulertzeko 
ahaleginaren ondorioz baizik.

Bigarrenez, gure ustez, eragileak diren proposamen zehatzak egiteko 
prozesutik haratago joan beharko da metodologia. Benetako bide 
alternatiborik ezarri nahi badugu, logika arrazionalean geratzen ez 
den diseinua sortu beharko dugu. Hain zuzen ere, konbentzitzeko, 
erakartzeko, motibatzeko eta ilusioa pizteko gaitasuna daukan 
diskurtsorako oinarriak eskaini beharko ditu.

Kapitulu honetan, garapenari buruzko gaur egungo eztabaidaren funtsezko ezaugarriak 
zein diren zehaztuko dugu, proposamen alternatiboaren erronkak eta eskakizunak 
behar bezala lekuratu ahal izateko. Helburua, beraz, ez da diagnostiko itxia aurkeztea 
izango, gaur egungo egoeraren erronkak eta aukerak erakustea baizik.

Gizarteak sakon aldatzeko prozesuen ondorioz antzemandako erronkak lau taldetan 
banatuko ditugu:

a)  arauzko dimentsioaren erronka: zer lehentasun hartzen diren pertsonentzat 
nahiz gizartearentzat lortu beharreko helburutzat, nolakoa izan behar den eratu 
nahi dugun gizartea eta nolako erreferenteak eduki behar dituen; 

b)  dimentsio kognitiboaren erronka: nola ezagutu eta interpretatu behar den 
errealitate berria, nola ulertu behar diren abian dauden prozesu berriak eta zer 
tresna teoriko eta politiko berri ezarri behar diren;

c)  dimentsio globalaren erronka: irismen planetarioa duten arazoak modu globalean 
jorratu beharra;

d)  naturaren dimentsioaren erronka: gizakien eta naturaren arteko harremana beste 
era batekoa izan behar denez, ongizatearen edukiak berrikusi beharra.

1. Krisia eta garapenari buruzko eztabaida

Une honetan, garapenari buruzko eztabaida ireki da ekonomia kapitalistetan. 
Garapena bera ez da kolokan jarri 2008an hasitako krisiaren ondorioz, nahiz eta, 
inolako zalantzarik gabe, sakondu eta hedatu egin duen. Garapenaren eredua krisian 
dago honako prozesu hauen ondorioz:

a) bere helburu esanguratsuena lortzeko ezgaitasuna: hazkuntza ekonomikoa;

b)  garapen-eredu horren jasangarritasuna kolokan jartzeko joera handiagoa, 
ingurumenaren kalterako izan delako eta baliabide natural ez-berriztagarri 
gehiegi kon tsumitu dituelako. Izan ere, horren ondorioz ez dago eredua 
unibertsalizatzerik;

c) emakumeek ezinbesteko eragile moduan duten zeresan handiagoa, ageri-
agerian uzten duelako nolako ahuleziak eta gabeziak dituen ereduak genero-
berdintasunerako beharrezko lehentasunak eta politikak behar bezala ezartzeko 
orduan;

d)  globalizazioaren marko berria, bere ondorioz sortutako aldaketek herrialdeen 
arteko harremanetan edukiko dutelako eragina, gaur egun euren arteko 
mendetasuna handi-handia dela kontuan hartuta;

e)  proiektu sozialaren ezarpena, krisi finantzarioaren ondorioetatik haratago eta 
arrazoi ekonomiko hutsak baino gehiago kontuan hartuta. Hasteko, hain zuzen 
ere, politika bera pribatizatu du, eta badirudi estatua bera ere pribatizatuko duela 
pribatizazio globalaren bila;

f )  azkenik, larriena omen dena, bere legitimitatearen ahulezia, ez delako justiziazko 
oinarrizko arazoak konpontzeko gai izan; esate baterako, txirotasunaren 
desagerpena eta herrialdeen nahiz pertsonen arteko berdintasun handiagoa. Izan 
ere, herrialdeetan bertan eta euren artean errenta-desberdintasuna larriagotzea 
izan da azken hamarkadotako ezaugarri bereizgarria;

Hona hemen posizio ugarik onartutako krisiaren hiru dimentsio nabari: dimentsio 
aniztasuna, konplexutasuna eta kalteberatasuna. 

2.  Garapenari buruzko gaur egungo eztabaida 
eta teorien berrikuspena

Aldaketak nagusi direla kontuan hartuta, inork ez du ukatuko orain arteko garapena 
berrikusi egin behar dela. Hala ere, bat ez datozen era guztietako jarrerak daude 
berrikusi beharreko gaiei buruz. 

Garapenaren ulerkuntzari aurre egiteko moduari buruzko aurretiazko proposamenak 
sailkatzeko orduan, bi talde handi hartuko ditugu kontuan:

a)  batak behar besteko arrazoiak eta baliabideak argituko ditu, baldintza berrietan 
hazkuntza ekonomikoa lortu ahal izateko. Gainera, azken hamarkadotako 
paradigma nagusia ere izan da. 

b)  besteak garapenaren helburu nahiz xedeen berrikuspenari emango dio lehenta-
suna, eta oso-oso kiritikoa da aurrekoarekin.

Talde bakoitzak proposatzen duen berrikuspena oso-oso desberdina da: a) lehenengoan, 
prozesuak eta politikak berrikustea proposatzen da, helburuak edo lehentasunak aldatu 
gabe edo oso-oso gutxi aldatuta; eta, b) bigarrenean, ordea, garapenaren helburuak 
eurak eta, horren ondorioz, prozesuak eurak ere berrikusi behar direla azpimarratzen 
da. Berrikuspenaren ondorioak ere badira oso desberdinak: lehenengoan, sistemaren 
funtzionamenduaren eraldaketak proposatzea da helburua; eta, bigarrenean, sistemaren 
oinarriak berriro zehaztu behar direla adierazten da. Beraz, eraldaketa hutsa barik, 
alternatiba dela esan daiteke, eta oso kritikoa ere bada aurrekoarekin. Lehenengo 
taldearen jarrera adierazgarriena honako hauexena da: Nazioarteko Diru Funtsa 
(NDF), Munduko Merkataritza Antolakundea (MMA) eta Munduko Bankua (MB).

Eztabaidan bertan, gainera, badago berritasunik, ekonomiako korronte hegemonikoek 
erabilitako azterketa-tresnak eta oinarri teorikoak jarri direlako kolokan. Errealitate 
aldagarri, konplexu eta zalantzagarriaren erronken ondorioz, pentsamendu ekonomi-

koko sektore asko nagusi diren oinarri teoriko eta metodologikoak berrikusten hasi 
dira. Dena dela, gai hori IV. kapituluan jorratuko dugu berriro, ohiko tresnek arazo 
konplexuei aurre egiteko orduan erakutsitako desegokitasunaren ikuspegitik sistema-
ren gaitasuna aztertzen dugunean.

3. Zeregin nagusia: justizia kontuan hartuta garapena berriro zehaztea

Gaur egungo ordena ekonomikoak irauterik ez duela eta aldatu egin behar dela dioen 
diagnostikoak onarpen handia duela kontuan hartuta, nola zehaztu zer aldaketa egin 
behar den? Berrikuspen horretan, gero eta ahots gehiagok diote behar den moduko 
proposamena eskaini behar dela, bizitzeko egokia den mundua pentsatu eta sortu 
egin nahi izanez gero. Horrez gain, edozein proposamenetan justizia kontu-kontuan 
hartu beharra dagoela uste dutenentzat, honako hauxe ere badago jokoan: nahierara 
sortu daitekeen etorkizunak pertsonen berdintasunaren eta duintasunaren helburuak 
betetzea. Hori dela eta, ezin izango dira aurreko proposamenak erabili, bideragarriak 
ez direlako, eraginkorrak ez direlako eta, batez ere, justizia bera erreferentetzat hartzen 
ez dutelako. Beraz, ezinbestekoa izango da geure buruari testuinguru horretan zer izan 
nahi dugun galdetzea eta nondik eta nola eraman behar dugun aurrera ulertzea.

Aurreko hamarkadetan, dimentsio etikoa ia-ia ez zen inondik inora kontuan hartzen 
instituzio ofizialek garapenaren inguruan egiten zituzten zehaztapenetan. Edonola ere, 
nolabaiteko aldaketa gertatu da zentzu horretan, eta garapena jorratzean gai etikoak 
kontuan hartu behar direla onartu da. Beraz, honako hauxe nabarmendu beharra 
dago: i) gaur egun, arauzko proposamenak ez dira bazterrekoak, eta eztabaidan 
bertan hartzen dira kontuan; eta, ii) horrexegatik, justizia erreferentetzat jotzeko 
asmo alternatiboa bereizi beharko da bigarren mailako arauzko erreferentzietara 
(oportunistak ez direnean) mugatzen diren beste proposamen batzuetatik.

Garapena dimentsio etikoaren eskakizunaren ikuspegitik berrikustean, etorkizuna 
diseinatu eta eratzen hasi beharra dago. Etorkizuna ez da bat-batean eratuko, zer 
nahi dugun eta zeren bila gabiltzan diseinatu beharko dugulako. Horrek ez du esan 
nahi azken eredu itxi eta amaitua zehaztu beharko dugunik, baina etorkizunerako 
proposamena eduki beharko dugu, eta prozesuan zehar erabiltzeko moduko gida edo 
erreferente egokia den aztertu beharko dugu. Nondik egingo dugu diseinu hori? Gaur 
egungo testuinguruan, krisiak nagusi den eredu ekonomikoaren funtsezko elementuak 
jarri ditu kolokan, eta, alternatibarik eratu nahi badugu, arazo horiei eman beharko 
diegu erantzuna.

4. Ongizatearen kontzeptuaren berrikuspena

Garapenari buruzko gaur egungo eztabaidan, funtsezkoa izango da ongizateari 
buruzko galdera lekuratzea, erreferente berria izango da-eta. Ongizatearen terminoa 



Tokiko Giza Garapenaren marko teoriko eta metodologikoa

18

ongizate materialarekin zerikusia duen ohikoa baino zentzu zabalagoan ulertuko dugu 
hemen. Are gehiago, ezin izango dugu ongizate-estatuaren edukiekin bateratu. “Ondo 
egotea” zer den, zer bizitzak merezi duen bizitzea galdetzea izango da helburua. Hain 
zuzen ere, nork bere bizitzarako eta gizarteak guztiontzat zehazten dituen helburuen 
betearazpena hartuko da kontuan.

Adiera horretatik, ongizatea zer den galdetzea funtsezkoa izango da, proposatu 
nahi dugun eredu ekonomiko eta soziala zehazteko orduan. Betidanik garapenari 
buruzko eztabaidatzat hartutakoa gaindituko duenez, dimentsio berrira eramango du 
ezinbestean.

Edonola ere, ez da nahikoa izango ongizatea erreferentzia berri moduan proposatzea. 
Bere edukia zehaztu beharra dago, bere edukiei buruz oso kontzepzio desberdinak 
daudelako.

Ongizatearen eta garapenaren adierazletzat hartutako per capita errenta 
zalantzan jartzea

Adierazle berriak bilatzeko zenbait ekimen sortu dira, gero eta argiago omen dagoelako 
per capita errentak gabeziak dituela pertsonen ongizatea neurtzeko erreferentzia egoki 
moduan. Adierazletzat hartutako per capita errentaren hegemonia ongizatearen 
kontzepzio zehatz baten adierazgarri da, eta ondasun erabilgarrien agregatu 
materialtzat jotzen zuen filosofia utilitaristaren eraginpean dago. Dena dela, kontuan 
hartu beharreko dimentsioak osatzean ekimen horiek interesgarriak badira ere, euren 
ondorioz ez dira eredu ekonomikoaren oinarriak berrikusiko. Atal honetan, honako 
hauexen proposamenak hartuko dira kontuan: Europar Batasuna (BPGd-tik haratago), 
ELGA (Aurrerapenaren neurketa eta bizimodu hobearen indizea), Frantziako gobernua 
(Stiglitz, Sen eta Fitoussi Batzordea) eta Britainia Handiko gobernua.

Ongizatearen erreferentzia alternatiboak

Eraldaketarako ekimenen aldean, ongizatearen ikuspegi alternatiboak ezarri nahi 
dituzten proposamenak nabarmendu behar dira. Batez ere, lau erreferentziarekin 
lotu daitezke, eta, euren artean baztertzaileak izan beharrean, osagarriak direla esan 
beharra dago:

1.  Naturari eta gizakiek berarekin dituzten harremanei eskainitako begirada berria. 
Nagusi den ereduak planetan eragindako gero eta kalte larri eta handiagoen 
ondorioz (klimaren aldaketa edo baliabide naturalen agorpena), ongizatearen 
helburuak zehaztu behar izan dira berriro. Hori dela eta, hazkuntzaren eredua bera 
ere berrikusi beharra dago. Prozesu hori, gainera, modu globalean proposatuko 
da herrialde guztientzat. Izan ere, erreferentziako derrigorrezko urratsa izango 
da edozein gizarterentzako benetako ongizatearen helburuak zehazteko orduan, 
gizakientzat bizitzeko leku egokia den planetaren jasangarritasuna arriskuan 
jarri gabe. Dena dela, enfasi desberdinez proposatuko da berrikuspena. 

Ikuspegi alternatibo hori energia-iturri berriztagarri ez-kutsagarriak lortzeko 
irtenbide teknologikoetatik edo kontsumoen aldaketatik haratago joango da, 
ekonomia berdetik haratago, alegia. Paradigma aldatu beharra dago, eta honako 
honexetan izango du eragina: hazkuntza mugagabearen suposamendua, nagusi 
den kontzepzio antropozentrikoa, natura tresnatzat hartua izateko ohitura... 
“Brundtlanden araberako garapen jasangarritik biomimesitzat hartutako 
jasangarritasunera” gaiaren egoeran, hain zuzen ere, paradigma alternatibo 
berriaren edukiak jorratzen dira.

2.  Zenbait kulturak ondo egoteari buruz dituzten ikuspegi desberdinak. Beste 
kultura batzuek nazioartean nagusi izan diren mendebaldeko garapen-
kontzepzioak kritikatu dituzte, eta, gaur egun, inoiz baino oihartzun handiagoa 
dute proposatzen dituzten herrialdeetan bertan nahiz kanpoan, nahiz eta aspaldi 
adierazi zuten modernizazioaren kontzepzio ekonomizistarekin erabat desados 
zeudela. Orain dela gutxi, zabalkunde handia izan du Andeetako herrien 
sumak kawsay edo sumak qasaña ikuspegiak. Hala ere, ez dira Latinoamerikako 
bakarrak, maien mundu-ikuskeratik Amazoniako zenbait herri indigenaren 
ikuskeretara era guztietako proposamenak daudelako. Hori dela eta, bizimodu 
ona zer den ulertzeko modu ugarien arteko elkarrizketa ezarri beharra dago. 
Edonola ere, badute antzeko ezaugarririk, ikuspegi desberdin, aberatsago eta 
konplexuagoa eskaintzen dutelako. 

3.  Ekonomia feministak nagusi den eredu ekonomikoa jartzen du kolokan. Maila 
teorikoan, emakume ekonomialari feministek garatu duten marko alternatiboa 
emakumeen bazterketa zein bereizkeria eta genero-desberdintasunak kontuan 
hartzeko aukeratik haratago doa. Honako hauxe kontzeptualizatzen duen 
markoa proposatu dute, hain zuzen ere: ekonomia osoa, merkatuaren esparrua, 
ordaindutako eta ordaindu gabeko lana, ekoizpena eta zainketaren ugalketa 
soziala. Kontzeptu ekonomiko feministek lotura asko dituzte lankidetzan nahiz 
elkarrekikotasunean oinarritutako, premietarantz bideratutako eta premiei aurre 
egitean ematea eta zaintzea oso garrantzitsua dela azpimarratutako ekonomia 
moralekin. “Tokiko Giza Garapena, genero-berdintasunaren ikuspegitik: 
eratzen ari den prozesua” gaiaren egoeran, feminismoak proposatutako 
kategoria berriak aztertzen dira.

4.  Garapen alternatiboaren arauzko proposamentzat hartutako gaitasunen ikuspe-
gia. Hurrengo kapituluetan, tokiko giza garapenak eskaintzen duen erantzuna 
jorratuko dugu. Ongizatea zer den berriro zehaztu ondoren, giza garapenaren 
ikuspegiak behar den moduko alternatiba izan nahi du. Hori dela eta, eba-
luaziorako erreferentzia berria proposatuko du, baina, horrez gain, kategoria 
berriak ere eskainiko ditu, errealitatea interpretatzeko eta garapenaren helburu 
berrien lorpenerako politikak diseinatzeko.

Lehen adierazi dugun bezala, ongizatearen kontzeptuak gero eta onarpen handiagoa 
du garapenaren erreferente moduan, eta giza garapenarekin lotutakoetara mugatzen ez 
diren zenbait posiziorena, gainera. Horren ostean, beraz, giza garapenaren ikuspegitik 
nola zehazten den adierazi beharra dago.

Giza garapenak badu ezaugarri nagusirik, arauzko dimentsioa kontuan hartzen 
duelako garapenaren azalpenean bertan. Beraz, ongizatearen kontzeptua berrikusi eta 
garapena ebaluatzeko erreferentzia moduan proposatu beharra dago. Ongizatearen 
kontzeptu hori, hain zuzen ere, pertsonen gaitasunen esparruan dago oinarrituta 
eta ez merkatutik neurtutako eta gizarte osoak edukitako baliabide ekonomikoetan. 
Horri esker, proposamen alternatiboa dela esan daiteke inolako zalantzarik gabe. 
Helburu bakarra ez da ongizatea garapenaren erreferentziatzat hartzea, bere azalpen 
alternatiboa ere eskaini beharra dagoelako. Giza garapenari begira funtsezkoa izango 
da ongizatearen edukiak zein diren zehaztea.

1. Oinarri teorikoa: gaitasunen ikuspegia

Gaitasunen ikuspegia giza garapenaren oinarri teorikoa da. Jatorrizko zehaztapena 
Senena bada ere, osatu duten osteko ekarpenak ere hartu behar dira kontuan, aukera 
berriak eskaini dituzte-eta. 

Funtzionamenduen eta gaitasunen kontzeptuak giza garapenaren kontzeptuaren 
oinarri teorikoa dira. Izan ere, ongizatea lortuko dugu, norberaren bizimoduak, 
ekintzek eta egoerek nolabaiteko kalitatea dutenean. Bizi-kalitatea balioestean, egoera 
horiek, ekintza eta egoera horiek guztiak ere balioetsi beharko dira. 

Ongizatea funtzionamenduen eta gaitasunen arabera ebaluatu behar dela baieztatzen 
dugunean, ez dugu esan nahi ongizatea ebaluatzeko arazoa konponduta dagoenik. 
Alde handiak daude batzuek eta besteek ongizatearen lorpenari begira kontuan 
hartzen dutenaren artean, baina, horrez gain, batzuk kaltegarriak ere badirela esan 
beharra dago. Hori dela eta, behar den moduko ebaluazio-prozesua zehaztu beharko 
da, funtzionamenduak eta gaitasunak balioetsi ahal izateko. Funtzionamendu eta 
gaitasun nabariak zein diren zehaztu beharra dago, eta, horren arabera, helburuak 
ezarri eta giza garapenerako politikak diseinatu beharko dira.

Oinarri teoriko horietatik abiatuta, ongizatearen proposamen alternatiboan egin beharko 
da aurrera. Hasteko, gaitasunaren ikuspegia ulertzeko moduan bi ikuskera daudela 

nabarmendu behar dugu: a) ikuskera estua: bertan, banakako funtzionamenduen edo 
norberaren funtzionamendu eta gaitasunen mailak baino ez dira ebaluatuko; eta, b) 
ikuskera zabala: bertan, pertsonen bizitzak ebaluatzeaz gain, arauzko marko moduan 
ere erabiliko da, politikak eta instituzio sozialak ebaluatzeko eta diseinatzeko. Bigarren 
ikuskera horretatik, ebaluaziorako arauzko ariketa ugaritarako erabili daitekeen marko 
kontzeptuala izango da gaitasunen ikuspegia: banakako ongizatea, hitzarmen sozialak 
eta gizartea aldatzeko politiken nahiz proposamenen diseinua.

Giza garapenaren ikuspegitik zehaztutako ongizatearen kontzeptuaren hiru ezaugarri:

i)  Emaitza eta prozesua izango da aldi berean. Harremanezko kontzeptu di-
namikoa denez, bere edukiak zehaztu beharko dira pertsonengan nahiz gi-
zartean gertatzen diren emaitzetan, baita emaitza horien lorpenerako gara-
tutako prozesuetan ere. Aldi berean, gainera, ongizatearen kontzeptuaren 
beraren barruan ere hartuko dira kontuan. Emaitzak garrantzitsuak badira 
ere, emaitzok lortzeko moduak ere badu garrantzirik. Edozein prozedura ez 
da giza garapena sortzeko gai izango.

ii)  Dimentsio sozial edo kolektiboa kontzeptuan bertan dagoela hartuko da 
kontuan. Ikerketa honetan erabakigarritasunez aukeratu dugun ongizatearen 
kontzepzioak ageri-agerian uzten du dimentsio sozialek garrantzi berezia du-
tela eta, eurak barik, ongizatea lortzeko prozesua ulertzerik ez dagoela.

iii)  Iraunkortasunaren zentzuan, lorpenen jarraipenerako bermearen zentzuan 
ulertutako jasangarritasuna, giza segurtasunaren kategorian zehazten dena, ale-
gia. Giza arlokoa izan nahi duen garapenak giza segurtasuna hartu beharko du 
kontuan. Giza segurtasunaren proposamen horrek gero eta zeresan handiagoa 
dauka, globalizazioaren gaur egungo funtzionamenduaren ondorioz sortutako 
segurtasunik eza, ziurgabetasuna eta hegazkortasuna kontuan hartuta.

2. Giza garapena eta emakumeak

Korronte feministen jarrera kritikoa izan da eskubideen berdintasunari buruz edo 
beste arlo batzuetan (txirotasuna, desberdintasuna edo ongizatea) egindako zehaztapen 
gehienen aurrean, emakumeen egoeraren berezitasuna kontuan hartzen ez dituzten 
kontzeptuak abiapuntutzat hartzearren. Hortik aurrera, sexu-desberdintasunetan 
abstrakzioa eta neutraltasuna lortzeko asmoa bereizkeriazkoa da emakumeentzat.

Giza garapenak noraino eskainiko du genero-berdintasunerako eskakizunak kontuan 
hartzen dituen marko kapaza? Nazio Batuen Garapen Programak (NBGP) bere urteko 
txostenetan egin dituen ezarpenetatik haratago, adostasuna dago gaitasunen ikuspegia 
genero-desberdintasunari aurre egiteko marko kontzeptual egokia dela adieraztean. 
Adostasun hori lortu da, zehaztu egin ahal izan delako pertsonen erkapenak, 
gaitasunak egiteko proposatutako ebaluazio-esparruak aukera aparta eskaintzen 

duela, emakumeen egoera ongizatearen ebaluazioan behar bezala kontuan hartzeko. 
Nolanahi ere, hasierako adostasun horretatik haratago, jarrerak oso desberdinak dira 
egokitasunari buruz hitz egitean.

Dena dela, gaitasunen ikuspegian oinarritutako ebaluazio guztiek ez dute bermatuko 
generoaren dimentsioa behar den moduan kontuan hartuko denik. Feminismoarentzat 
ebaluazio hori onargarria izan dadin, zenbait zehazpen berezi hartu beharko ditu 
kontuan: i) genero-desberdintasunak, baliabideak funtzionamendu nola bihurtzen 
diren aztertzeko orduan; ii) genero-desberdintasunak, gaitasunen lehentasunezko 
multzoak zein izan behar diren kontuan hartzeko orduan; eta, iii) generoaren 
elkarreragina, hautatzeko eta norberaren erantzukizuna zehazteko orduan.

Azken batean, gaitasunen ikuspegian, zehazpen handiagoak egin beharko dira 
ikuskera feministatik, eta kezkari berari eutsi beharko zaio, ikuskera hori behar bezala 
interpretatzeko eta kutsu androzentrikoa ekiditeko. Dena dela, justiziari eta ongizateari 
buruzko beste teoria batzuk baino askoz ahalmen handiagoa dauka, generoaren arloko 
arazoei aurre egiteko orduan.

3. Giza garapenaren azalpena NBGPko txostenetan

NBGPko Giza Garapenari buruzko Txostenak giza garapenaren ikuspegiaren erreferentzia 
garrantzitsua dira, baina ez bakarra. Giza garapenari buruz eskaintzen duten azalpena 
bete-betean erabili da, garapenerako estrategiak informatzeko eta adierazleak diseinatzeko. 
Lehenengo txostenean, 1990ekoan, honelaxe azaltzen zen: “giza garapena gizakien 
aukerak hedatzeko prozesua da, eta, euren artean, honako hauexek dira funtsezko hirurak: 
bizi luze bezain osasungarria edukitzea, jakintzak eskuratzea eta bizi-maila duina lortzea”.

Txostenaren hogeigarren edizioan, 2010ekoan, giza garapenaren kontzeptua berrikusi 
zen, gaur egungo eskakizunetara egokitu ahal izateko. Txosten horrek aldaketa handia 
ekarri zuen, dimentsio kolektiboa giza garapenaren osagaitzat hartzen zuen azalpen 
berria proposatu zuen-eta. Hain zuzen ere, honako hauxe erantsi zuen pertsonen 
aukerak areagotzeko jatorrizko elementuan: “bete-betean parte hartu beharra dago, 
planeta partekatuan berdintasunezko garapen jasangarria erdiesteko”. Beraz, honelaxe 
zehazten zen azalpen berria: “giza garapena gizakiek honako honexetarako duten 
askatasunaren adierazpena da: bizi luze, osasungarri eta sortzailea edukitzea; eurentzat 
balioesteko modukoak diren helburuak betetzea; eta bete-betean parte hartzea partekatzen 
duten planetaren berdintasunezko garapen jasangarrian. Pertsonak giza garapenaren 
onuradunak eta sustatzaileak izango dira, gizabanako moduan edo taldean”.

Beraz, giza garapenaren funtsezko oinarriak jarri ziren agerian: bere berdintasunezko 
izaera jasangarri eta jabekuntza-emailea eta bere malgutasuna. NBGPko beste agiri 
batzuetan, dimentsio kolektiboak kontuan hartzen zituzten kategoriak azaldu ziren, 
baina, batez ere, gaitasunak garatzeko prozesua, eta bere elementu nagusietakoa 
gaitasun kolektiboak ziren. Nolanahi ere, modu integratuagoan kontuan hartu behar 

ziren giza garapenaren kontzepzioaren gunean bertan. 2011ko “Jasangarritasuna eta 
berdintasuna: guztiontzako etorkizun hobea” txostenak lerro horretatik jarraitu zuen, 
eta 2010eko txostenean giza garapenaren inguruan aurreratzen ziren oinarrizko bi 
dimentsio horien arteko lotura nabarmendu zuen. 

1. grafikoa. Giza garapenaren beste dimentsioak: osasunetik eta hezkuntzatik haratago

Jabekuntza

Kalteberatasuna eta 
jasangarritasuna

Desberdintasuna

Iturria: Berton egindakoa.

Azalpen berriaz geroztik, gizarte bakoitzak bere etorkizuna zehazteko eta aurrera era-
mateko daukan gaitasunean kokatuta dago giza garapenaren gune eratzailea. Hori dela 
eta, funtzionamendurako prozesu kolektiboa ezarri beharra dago, eta giza garapenaren 
berezko helburu bateratuei erantzun beharko die. Azalpen horren bidez, azpimarra-
tuko da nolako garrantzia duen dimentsio kolektiboak giza garapenaren proposame-
nean, bi zentzutan: 

i)  ongizate kolektiboak berezko balioa du, ez delako pertsonen ongizatea lortzeko 
tresna hutsa;

ii)  dimentsio kolektiboaren ondorioz, banakako eta gizarteko eragileen arteko ha-
rremanak kontuan hartu beharko dira, helburuak zein izan behar diren eta 
nola lortu behar diren zehazteko orduan. Garapena, beraz, etorkizunari buruz 
erabakitzeko prozesu bateratuan inplikatutako eragile guztien funtzionamendu 
egokian datza. 

Bestela esanda, ez da garapenik egongo, prozesu kolektiboa abian jartzeko gaitasunik ez 
badago. Hori dela eta, eragileen arteko harremanak funtsezkoak izango dira benetan. 
Nolako baldintzak eman beharko dira, alderdi guztien arteko elkarreraginaren ondorioz 
talde moduan jokatzeko moduko emaitza lortu ahal izateko? Ongizate kolektiboari 
begira, ezinbestekoa izango da funtzionamendu on hori lortzea, eta oso zaila izango da 
ongizate kolektiboaren emaitzak erdiestea, helburu bateraturik egon ezean. Eurak barik, 
ez dago harremanezko gaitasun sendoetan pentsatzerik, euren kalitateak eta onarpen-
mailak gaitasun kolektibo zehatzen sorrera bultzatuko dutelako. Laburbilduta, kezka 
bateraturik gabe, ez dago ahalegin kolektiboa suspertzerik.

4. Ongizatearen banakako dimentsioa

Banakako ongizatearen azalpena honako hauexen nahasketaren emaitza izango da: 
i) erreferentzia objektiboak; eta, ii) norberak baliotasunari buruz daukan banakako 
iritzia. Ezinbestekoa izango da balioespen subjektiboak zein diren jakitea. Edonola 
ere, baieztapen hori erabateko indarraz egin ostean, geure ikerketako fase honetan, 
behintzat, ez dugu bigarren erreferentzia hori jorratuko, une honetan ez ditugun 
baliabideak eta denbora beharko genituzkeelako horretarako.

Ongizatearen zehaztapenaz hitz egitean, helburua ez da izango pertsona batentzako 
nahierako azken xedea zehaztea, eurentzat baliotsua den xedea zehazteko orduan 
pertsonek behar dituzten baldintzak ezartzea baizik. Hau da, ez da ongizatearen 
proposamen finalista edo idealik egongo, banan-banan eta modu kolektiboan eratuko 
delako, pertsonek euren gaitasunak abian jartzen dituzten neurrian. Hori dela eta, 
lehenengo eta behin eta lehentasunez, ebaluatu egin beharko da gizarte bakoitzean 
banakako ongizatearen behar besteko helburuak lortzen diren ala ez, giza garapenaren 
ikuspegitik pertsonek pertsona moduan jardun dezaketela baieztatzeko gutxieneko 
betekizunak direla kontuan hartuta.

Banakako ongizatea ikuspegi horretatik zehaztean, literatura ugaria sortu da giza 
garapenaren ikuspegian bertan eta haratago ere bai. Zer gaitasun diren beharrezkoak 
eta dimentsioak ebaluazio integralean nola txertatu behar diren nork erabakiko duen 
(edo nola erabakiko den) ebazteko orduan, ez da erraza erantzun adostua aurkitzea. 
Zehaztapen hori zenbait eratara egin daiteke, eta, zenbaitek proposatutakoaren arabera, 
ebaluazio-motaren arabera aldatuko dira erantzun egokiak. 

Nussbaumen gaitasun nagusiak

Hasteko, adierazi egin behar dugu gure helburuei begira Nussbaumen proposame-
na dela egokiena, bere arauzko erreferentzia objektiboa Senena baino muturrekoa-
goa eta, batez ere, zehatzagoa delako. Nussbaumek gaitasunen zerrenda zehatzaren 
alde egingo du, eta, bere argudioen arabera, herrialde bakoitzeko konstituzioan hartu 
beharko dira kontuan. Horretarako, oinarrizko gaitasunen zerrenda zehatza ezarriko 
du. Helburua ez da izango modu akritikoan onartzea, pertsonaren gaitasun nagusiak 
zehazteko abiapuntu egokitzat hartzea baizik. Horrez gain, bere proposamenean on-
gizatea ez da abantaila pertsonal hutsetara mugatuko, beste izaki eta talde batzuekin 
nahiz izaki bizidunekin eta ingurunearekin ezarritako harremanezko gaitasunak ere 
hartuko dituelako kontuan. Dena dela, harremanezko gaitasun horiek ezin izango dira 
ongizatearen prozesu kolektibotzat jo (geroxeago izango ditugu hizpide), gizabanako 
bakoitzak giza taldeekin dituen harreman pertsonalekin daukatelako zerikusia (fami-
lia, erkidegoa, instituzioak...).

Oinarrizko gaitasunak zehaztu arren, ez du esan nahi ongizatearen edukia ezarri denik, 
ongizatearen lorpenerako bideari ekiteko ezinbestekoak diren gaitasunak baino ez 

direlako izango. Hori dela eta, baliodun eta beharrezko beste gaitasun batzuk zehazten 
jarraitu beharra dago ongizatea hobetu ahal izateko.

Abiapuntutzat jotako zerrenda horren osagarri, beste ekarpen batzuk ere hartuko 
dira kontuan, baina, batez ere, Doyalen eta Goughen lana. Edonola ere, banakako 
eta harremanezko gaitasunak era guztietako testuinguru kulturaletan egokitzeko 
prozesuari buruzko hausnarketa dago zabalik.

5. Ongizatearen dimentsio sozial edo kolektiboa

Banakako ongizatea ulertzeko, ongizatearen dimentsio sozialaren prozesu zabalagoaren 
barruan kokatu beharra dago. Prozesu kolektibo hori, beraz: a) tresnatzat hartuko da, 
hori barik pertsonek nekez lortuko dutelako euren ongizatea; eta, b) berezko helburutzat 
ere bai, balio eta gaitasun kolektiboak ongizatearen osagaiak omen direlako.

Bolada batean, dimentsio kolektiboa izan zen gaitasunen ikuspegian gutxien 
nabarmendutako faktorea. Giza garapenaren ikuspegitik gaitasun kolektiboak hizpide 
ditugunean, funtsezkoa izango da ebaluaziorako eremu kolektiboak zein diren 
zehaztea. Banakako gaitasunez ari bagara, ordea, ebaluaziorako eremu alternatibo hori 
behar beste zehaztu bada ere, ez du esan nahi zehazteko moduei buruzko eztabaida 
itxi denik. Nolanahi ere, gaitasun kolektiboez hitz egiten dugunean, erabat zabalik 
dago nola ulertu behar diren eta gaitasunen ikuspegiarekin nolako lotura duten 
eztabaidatzeko prozesua.

Ongizatearen dimentsio soziala eraginkorra izan dadin, kategoria teorikoak bi lerrotatik 
zehaztu ohi dira oro har. Izan ere, giza garapenaren ikuspegitik bertatik sortu dira, 
eta, gaur egun, lehentasuna ematen zaie: giza segurtasuna eta gaitasunen garapena. 
Horrez gain, ondasun publikoen eta kapital sozialaren kontzeptuak ere proposatuko 
dira ongizate kolektiboaren tratamendu analitiko zein eraginkorrerako kategoria egoki 
moduan.

Giza Segurtasuna

Giza Segurtasunaren proposamenean (GS), giza garapenaren paradigmatik ulertutako 
ongizatearen iragargarritasuna izango da kezka nagusia. Kontzepzio hori 1994an zehaztu 
bazen ere, urteak eman ditu ahaztuta, giza garapenaren aldekoen arloan bertan ere bai. 
Gaur egun, ordea, gero eta protagonismo handiagoa du. Ohiko segurtasunaren inguruko 
mehatxu berrietatik haratago, globalizazioaren gaur egungo testuinguruaren ondorioz 
GSren inguruko interesa berpiztu da, oso ikuspegi egokia omen delako giza garapenaren 
lorpenerako zailtasunak edo oztopoak aztertzeko orduan. Izan ere, hegazkortasunaren eta 
ziurgabetasunaren prozesuak izango dira gaur egungo krisiaren erakusgarri nagusietakoak. 
Hain zuzen ere, gero eta ohikoagoak dira, gaur egungo ereduaren nahitaezko bidelagunak 
dira ia-ia, elkarren artean lotuta agertzen dira eta, aparteko zenbait mehatxu barik, 

badirudi mehatxu orokorra direla. Ez dugu zertan azaldurik prozesu horiek garapenaren 
lorpenetarako mehatxu zuzenak direla, baina, batez ere, sektore txiroenentzat.

GS ongizatearen kontzeptuan txertatzen dugunean, zenbait ohar interesgarri egin 
beharko ditugu: a) ongizatea gizartean aurkitzeko orduan pertsonek eta familiek 
erabilitako bilbadura instituzionala aipatu beharko da; b) ez da inolaz ere ahulduko 
ez banakako ez taldekako agentzia; aitzitik, pasibotasuna alde batera utziko da, eta 
pertsonen zein taldeek eraginkortasunez parte hartu beharko dute; c) estatua, taldeak 
eta pertsonak kontuan hartzen dituen azterketa integrala egin beharko denez, behar den 
moduko tresnak eduki beharko dira, gizartearen dinamikak ongizatearen lorpenean 
kontuan hartu ahal izateko; eta, d) ekintza kolektiboa nabarmendu beharko denez, 
instituzioen gaitasuna zentzu zabalean erakartzen duten kategoriak ezarri beharko 
dira, GSren emaitzak lortu ahal izateko.

GS giza garapenari buruzko ohiko diskurtsotik haratago doa, eta erreklamazio-prozesua 
zein eskubideak eurak sustatuko ditu. Hori dela eta, ongizatearen erregimenak edo 
ereduak eratu beharko dira giza garapenaren kategoria nagusi moduan.

Ondasun Publikoak 

Ondasun Publikoaren kontzeptuan (OP) (edo Ondasun Publiko Globala (OPG), 
planeta-eskalako ezarpenaren arabera), gizabanakoen ongizateari begira funtsezkoak 
diren ondasun kolektiboen kategoria hartuko da kontuan. OPen bidez, dimentsio 
kolektiboa txertatuko da ongizatearen kontzeptuan, eta, alde horretatik, geure buruari 
galdetuko diogu zenbaterainoko erabilgarritasuna eduki dezaketen, giza garapenaren 
kategoria kolektiboen azalpen teoriko eta praktikoa eskaintzeko orduan.

Gero eta adostasun handiagoa dago ondasuna OP moduan sailkatzean ondasunaren 
berezko ezaugarriak kontuan hartzen ez direla aitortzean. Izan ere, gizartean nagusi diren 
balioak dira izaera hori emango diotenak. Ongizatearen lorpenerako lehentasunezko 
OP zein diren zehazteko orduan, gizarte bakoitzaren balioak eta hobespenak hartu 
beharko dira kontuan. Beraz, batzuek beste batzuek baino garrantzi handiagoa eduki 
ahal izango dute kulturen arabera. Hori dela eta, gizarteak halaxe erabakiz gero, 
ondasun pribatuak publiko bihurtu ahal izango dira; eta, alderantziz. Azken batean, 
ez da berezko OPrik egongo, gizartean zehaztu eta gizarte bakoitzak herritarren 
ongizaterako premia publiko baliotsu moduan antzematen duenaren arabera eratuko 
direlako.

OPen ohiko tratamenduan, pertsonen ongizatea lortzean instrumentalak eta 
funtzionalak izateagatik behar-beharrezkoak direla kontuan hartuko da hasiera batean. 
Dena dela, zenbait OP berez ere izan ahalko dira interesgarriak, instrumentalak 
direlako eta, horrez gain, pertsonen ongizatea haien eraginpean dagoelako, aldi 
berean banakako ongizate handiagorako tresna ere izan daitezkeela kontuan hartu 
gabe. Pertsonak eurak errespetatzea ongizatearen elementu eratzailea izango da berez, 

eta, horrez gain, bere gaitasunak hobeto garatzeko aukera ere eskainiko dio pertsona 
bakoitzari. 

Kapital Soziala

Azken hamarkadotan, Kapital Sozialaren kontzeptua (KS) txertatu da garapenari 
buruzko diskurtso teoriko zein politikoan. Izan ere, beharrezko kategoria da garapen-
bidean dauden herrialdeetako zailtasun bereziak gainditzeko orduan, eta, era berean, 
edozein gizarteren funtzionamendu egokirako kontuan hartu beharreko kategoria ere 
bada. Nagusi diren korronteetan edo ortodoxoetan dimentsio sozial eta instituzionalen 
inguruko interesa berpiztu delako agertu dira, hain zuzen ere.

Zenbait frontek kontzeptua bera gogor kritikatzen badute ere, Munduko Bankuak 
bultzatutako bertsio estu bezain instrumentala edukiko dute helburu. Arlo askotan, 
KSren nozioa bertsio horrekin identifikatzen duten arren, KSren kategoriak askoz 
ahalmen handiagoa dauka, eta gai garrantzitsuak proposatuko ditu garapenari begira. 
Horrela, bada, diziplina anitzeko ikuspegia txertatuko du garapenaren azterketan, 
eta, bertsio irekienetan ikuspegi integrala ezarriko duenez, kategoria berriak bilatu 
beharko dira.

Guk geuk KSren inguruko interesa dugu, kontzeptu horrek harremanezko dimentsioa 
noraino kontuan hartzen duen arakatu nahi dugulako. Harremanezko dimentsio hori, 
gainera, tresna ez ezik, garapenaren helburua bera ere izango da. Hasteko, berezko 
izaera duen KSren ikuspegirako aukera hartuko dugu kontuan, eta bere oinarrizko 
ezaugarriak honako hauexek izango dira:

i)  Harreman sozialen kopuruaren eta kalitatearen adierazgarri diren balio sozialen 
konpromiso partekatua izango da. Abian dauden balio sozialak eta ezarritako 
harreman sozialak aldatu egingo diren arren, beti familia, adiskidetasun, auzo-
tasun... harremanetan sustraitu eta elikatu egingo dira. Adierazpen horiek ez 
dira estatikoak izango, eta ez dira beti onak izan beharko.

ii)  Pertsonak eurek ez dute halakorik edukiko, harremanean bertan sortuko de-
lako, hau da, pertsonen arteko dimentsioan oinarrituta egongo delako. Ezin 
da esan norbaitek KS duenik. Izan ere, harremanen multzoa denez, gizartean 
bertan datza beti.

iii)  Ezin izango dira KS eta altruismoa nahastu. KS ez da norbaitek beste norbai-
tekin daukan jarrera eskuzabala, balioak partekatzeko egitatean oinarritutako 
konpromisoaren emaitza delako. Gainera, konpromiso hori gizartean bertan 
dago abian. Edonola ere, KSk berekoikeria unibertsalaren suposamendua baz-
tertuko du, per tsonen arteko fidagarritasunean eta konfiantzan dagoelako oi-
narrituta eta hori bateraezina izango delako jokabide oportunistaren orokorta-
sunarekin.

Berezko izaera duen KS proposatzean, loturak arauzko terminoetan eratu beharko 
dira ezinbestean. Puntu hori, gainera, oso garrantzitsua izango da, giza garapenaren 
lorpenerako beharrezkoak diren arauzko irizpideen arabera ebaluatu beharko delako 
KS. Arauak, instituzioak edo sareak oso erabilgarriak izango dira giza jokabidea eta 
dinamika sozialak azaltzeko, baina, horrez gain, gaur egungo edo etorkizuneko egoera 
sozialak ere ebaluatuko dituzte. Nolanahi ere, hortxe bertan datza zailtasun edo gabezia 
nagusietakoa: ebaluazio hori egiteko irizpide onarturik ez egotea.

Ongizatearen dimentsio kolektiboaren ikuspegitik, instituzioen funtzionamendua 
bera izango da aztergai nagusietakoa. Instituzioen adiera zabala erabiliko dugunez, 
formalak nahiz informalak hartuko ditugu kontuan. Lehenengo eta behin, TGGrako 
funtsezkoak diren era bateko eta besteko instituzioak zein diren zehaztu beharko 
dugu. Dena dela, helburua ez da izango bakoitzaren azalpen hutsa egitea, bigarrenez 
eta zeregin nagusi moduan, euren dinamikak aztertu beharko direlako, hau da, euren 
artean eta herritarrekin nolako harremana duten eta urteen joan-etorrian euren 
eginkizunen betearazpenean nola bilakatzen diren. Batez ere, instituzioen aldaketa-
prozesuak nolakoak diren eta nolako harremanak ezartzen dituzten ulertzea izango da 
helburua, horixe bera delako garapenaren xede nagusia. Hau da, gizarteak eta bertako 
instituzioek giza garapenean aurrera egiteko daukaten aldaketa-gaitasuna.

Hasteko, gaitasunaren garapenaren proposamena (aurrerantzean, GG) behar besteko 
tresna teoriko eta politikoa izango da, giza garapenaren faktore kolektiboen azterketari 
eta praktikari begira. Geroxeago ikusiko dugunez, GGk banakako gaitasunak zein 
kolektiboak hartuko ditu kontuan, baina, horrez gain, kasuan kasuko sistemaren edo 
gizartearen gaitasuna ere bai. 

Luzaroan, laguntza edo asistentzia teknikoarekin lotu dute GG, batez ere izaera 
teknikoa zeukan proposamen neutralaren ikuspegitik. Beraz, proposamen mugatu 
horrek beste proposamen batzuetarako aukera itxiko du, bertan GG bera prozesu 
kolektibo guztietan ezartzeko moduko ikuspegia izango omen delako. Gure iritziz, bere 
jatorritik eta adiera murriztaileetatik haratago, GGren prozesuak plataforma teoriko 
baliotsua eskainiko du, taldearen edo gizartearen dinamikak aztertzeko orduan. 

1. Aurrekariak: lankidetza teknikotik gaitasunaren garapenera

Bigarren Mundu Gerran, herrialde txiroak herrialde aberatsen mailara iritsi ahal 
izango zirela sinestea izan zen garapenaren pentsamenduaren oinarri nagusia. 
Are gehiago, herrialde horiek garapenerantz egin beharreko bidea bide horri ekin 
ziotenak baino azkarrago joan zitezkeela uste izan zuten. Lehenengo eta behin, 
helburuak zehaztuta zeudelako eta helburu horiek betetzeko zer urrats eman behar 
ziren bazekitelako. Bigarrenez, orduko garapenerako laguntzak prozesu hori aurrera 
eramateko beharrezkoak ziren funtsak zein baliabideak hornitzeko eginkizuna bete 
zezakeelako, herrialde gehienek euren kabuz halakorik lortzerik izango ez zutela 
kontuan hartuta.

Ikuspegi horretatik, laguntza edo lankidetza teknikoa garapenerako elkarlanaren 
funtsezko elementutzat hartu zen. Garapena bera hazkuntza ekonomikorako 
emaitzak erdiestea helburu nagusi zeukan prozesu lineal bezain menpekoa zenez, 
laguntza teknikorako estrategia berezi samarra diseinatu zen, eta adituen partaidetza 
edo teknologia berrien instalazioa izan zen elementu nagusia. Errealitatea, ostera, 
ez zen aurreikuspenen araberakoa izan. Laurogeiko hamarkadan, beraz, lankidetza 
teknikoaren modalitate horien eraginkortasunagatik hasi ziren kezkatzen, eta kezka 
hori oso agerikoa izan zen laurogeita hamarreko hamarkadan.

GGren kontzeptua joan den mendeko laurogeita hamarreko hamarkadaren hasieran 
zehaztu zen lehen aldiz, lankidetza teknikoaren ikuspegia aldatzen hasi zenean. 
Ñabardurak ñabardura edo lehentasunak lehentasun, lankidetza teknikoaren egoerari 
buruzko adostasun kritikoa zegoen. Lankidetza teknikoaren jarduketa horiek 
kritikatzean, sortutako GG hori ikuspegi berritzat jo zuten. Hala ere, astiro, GG bera 
bereizi, lankidetza-modalitate horretatik urrundu eta berezko ikuspegi moduan sortu 
zen.

Garapenerako lankidetza berrikusteko prozesu horretako adierazpen esanguratsuene-
tan, gaitasunaren kategoria berria erreferentetzat hartu zitekeela aipatzen zen. Hartara, 
2005eko Pariseko Adierazpenean, GG bera garapen nazionalaren eta txirotasuna mu-
rrizteko estrategien berariazko helburua izateko eskatu zuten. NBEko Milurtekoaren 
Proiektuan eta Afrikarako Batzordean, ostera, GG kontuan hartzea premiazko erronka 
zela proposatu zuten. Hori dela eta, argi eta garbi esan daiteke GG garapenari zein lan-
kidetzari buruzko eztabaida ofizialeko erreferentzia nagusia dela gaur egun. GGren eta 
lankidetzaren arteko lotura hori oso kontuan hartu beharra dago beti. Edonola ere, 
GGren inguruan proposatzen dugun irakurketa lankidetzaren arlotik haratago doa, 
eta oso proposamen erabilgarria da, TGGren prozesuak aztertzeko orduan.

2.  Gaitasunaren kontzeptua: gaitasunaren eta gaitasunaren 
garapenaren inguruko adostasun instituzionala

GGren prozesua ulertzeko, gaitasunaren kontzeptua ulertu beharra dago, 
nolabaiteko nahasmendua dagoelako lehendik zeuden azalpen ugarien artean. 
Nazioarteko instituzio nagusiak (Garapenerako Laguntza Batzordea (GLB [DAC/
ELGA]), NBGP eta Munduko Bankua) bat datoz gaitasunaren sustapena edo 
garapena lankidetzarako funtsezko erreferentzia moduan aurkeztean. Aldeak alde, 
gaitasunaren eta gaitasunen garapenaren kontzeptuei buruzko adostasuna dago 
euren artean.

1. taula. Gaitasunaren eta GGren azalpen instituzionalak

Instituzioak Gaitasuna Gaitasunen garapena 

OECD/ 
CAD

Pertsonek, erakundeek eta 
gizarte orokorrak duten 
gaitasuna, euren gaiak ondo 
kudeatzeko.

Prozesu honen bidez, pertsonek, erakundeek 
eta gizarte orokorrak gaitasuna askatu, 
indartu, sortu, egokitu eta urteen joan-
etorrian eutsiko diote.

Munduko 
Bankua

Pertsonek, erakundeek eta 
gizarteek duten gaitasuna, 
arazoak konpontzeko, 
informazioan oinarritutako 
aukeraketak egiteko, euren 
lehentasunak zehazteko eta 
etorkizuna antolatzeko.

Apurka-apurka garatutako prozesu honetan, 
herrialdeak behar besteko ekimena hartuko 
du, beharrezko jarduketak zehazteko eta 
bere premiak estaltzeko. Horretarako, giza 
kapitalean inbertitu eta eratu egingo du, eta 
jarduketa instituzionalak aldatu eta sendotu 
egingo ditu.

NBGP Pertsonek, erakundeek eta 
gizarteek duten gaitasuna, 
eginkizunak betetzeko, arazoak 
konpontzeko eta helburuak 
jasangarritasunez zehaztu eta 
lortzeko.

Prozesu honen bidez, pertsonek, erakundeek 
eta gizarteek gaitasunak lortu, indartu eta 
eutsi egingo diete, urteen joan-etorrian 
euren garapen-helburuak ezartzeko 
(zehazteko) eta lortzeko.

Iturria: Berton egindakoa.

GGren kontzeptuaren bi ezaugarri nabarmendu beharko dira, aurreko proposamenen 
aldean berriak izango dira-eta:

i)  Prozesuaren izaera endogenoa oso indartsua da, eta jabetzea bera izango da 
egin beharreko zehaztapen garrantzitsuena. Jabetzea ezaugarri nagusia izango 
denez, baieztatu egingo da gaitasunak benetan garatu beharko direla pertso-
na, erakunde edo gizarteetan; kanpotik inposatu eta ekarriko ez direla; eta 
pertsona, talde edo gizartetik bertatik sortuko direla. 

ii)  Prozesuan bertan, banakako gaitasunak eta kolektiboak hartuko dira kon-
tuan, eta hiru mailatan bereiziko dira: pertsonak, instituzioak eta gizarte 
orokorra.

2. grafikoa. GGren mailak

Ingurunearen sustapena: 
(legeria, botere-harremanak, arau sozialak)

Banakako maila:  
(esperientzia, jakintza, trebetasun teknikoak)

Antolakuntza-maila: 
(prozedurak, hitzarmenak, markoak, barruko politikak)

Iturria: UNDP (2008); UNDP Capacity Development Practice Note October 2008, 6. or.

GGren proposamen hori ezin izango da erreferentziatzat hartu ikuspegi alternatibo-
rantz aurrera egiteko orduan, arauzko inolako izaerarik edukiko ez duelako. Gizartea 
aldatzeko gertatu beharreko prozesua zehaztu besterik ez du egingo, aldaketaren no-
rabidea edo helburuak ebaluatzeko moduko inolako irizpiderik zehaztu gabe. Izan ere, 
arazo teknikoaren konponbide teknikoa izango da, hau da, laguntzaren eragingabeta-
sunerako erantzuna aurkitzea.

3. Gaitasunen garapena giza garapena kontuan hartuta

Arauzko dimentsioa giza garapenaren ezaugarri bereizgarria denez, GG ikuspegi ho-
rretarako tresnatzat hartzen bada, giza garapenaren emaitzak eskaintzeko daukan gai-
tasuna aipatu beharra dago ezinbestean. Hau da, GG bera kontuan hartu ahal izateko, 
justiziazko helburuak erdiesteko gai izan beharko da. Bestela esanda, berez GG bera 
ona ala txarra izan daiteke giza garapenari begira. Pertsonen, erakundeen edo gizar-
teen gaitasunak handitzea ez da beti emaitza ona izango giza garapenari begira. Are 
gehiago, gaitasunen zenbait garapenen ondorioz ikuspegi horretatik kaltegarriak izan 
daitezkeen funtzionamenduak ere sortu ahal izango dira. GGren arauzko izaera derri-
gorrezkoa izango da, beraz.

GG aspaldi onartu zuten giza garapenaren ikuspegiaren barruan, baina ez dute 
orain dela gutxira arte berretsi. Senen gaitasunen ikuspegia abiapuntutzat eta oinarri 
teorikotzat hartzen dutenen artean, gaitasunen irismena ulertzeko moduari buruzko 
eztabaida piztu da, eta bi ikuspegi bereizi daitezke: indibidualista eta beste sozialago 
bat (2. taula ikusi).

2. taula. Gaitasunen ikuspegiaren bi interpretazio

Liberala eta ebaluaziozkoa Politikoa eta harremanezkoa

Nortasuna -  Utilitarismo eta liberalismo rawlsiarraren arauzko marko alternatiboa gizarte-
zientzietan.

-  Giza askatasunaren nagusitasuna aukeraren (gaitasunak) eta prozesuaren 
(agentzia) faktoreetan.

Helburua - Hitzarmen sozialak gaitasunen esparruan ebaluatzea.

-  Prozesu sozial, ekonomiko zein politikoak askatasunaren ikuspegitik aztertzea 
(pertsonen gaitasunak handiagotu eta euren agentzia errespetatu dute?).

-  Hitzarmen sozialak gaitasunen esparruan ebaluatzea eta hitzarmen horien 
jatorria diren botere-harremanak zein ekonomia politikoa aztertzea.

-  Prozesuak azterketa horren ondorioz sortutako ekintza sozialaren eta 
askatasunaren ikuspegitik aztertzea.

Oinarriak -  Askatasuna: giza bizitza “ona” askatasunez aukeratutakoa izango da. Zenbait 
funtzionamenduren artean askatasunez aukeratzeko jarduketa izango da 
gaitasuna. 

-  Arrazoia: norberak badu ongiaren kontzeptua berrikusteko eta modu kritikoan 
aztertzeko ahalmenik.

-  Banakakotasunaren lehentasuna: egoera ebaluatzeko kezka moraleko unitate 
bakarrak izango dira pertsonak (indibidualismo etikoa).

-  Askatasuna: giza bizitza “ona” askatasunez aukeratutakoa eta balioa duena 
izango da. Gaitasuna, ordea, “izaera” edo “egikera” baliotsua izango da. 

-  Harremanezko arrazoia: pertsona bakoitza harremanen multzoaren barruan 
bizi da, eta ez du bere arrazoiketa bertatik urruntzerik. Harreman horiek bere 
osagaia izango dira.

-  Harremanen lehentasuna: harremanek giza bizitzak egituratuko dituzte, eta 
judizio etikoen informazio-oinarria izango dira.

Iturria: Deneulin, 2011.

Bestetik, 2010eko Giza Garapenari buruzko Txostenean, giza garapenaren kontzeptua 
zehaztu zen berriro, eta badago aukeratzat jotzerik, harremanezko ikuspegi politikoa 
eskainiko duelako.

Gaitasun kolektiboen proposamena oso berritasun handia izan da, orain arte kategoria 
hori ez delako inoiz maila teorikoan adierazi, giza garapenaren prozesuak aztertzeko 
orduan. Are gehiago, gizartearen beraren gaitasunak kontuan hartzea ere proposatuko 
da, hau da, gizarteak gaitasunak noiz eta nola garatzen dituen proposatuko da. Hori 
aitortzean, erabakigarritasunez onartuko da giza garapenaren dimentsio kolektiboa bera.

Gaitasunaren kontzeptuan harremanezko eduki politikoak kontuan hartzean, argi eta 
garbi dago erakundeak eta instituzioak aparte aztertzeko erabili daitekeela eta, horrez 
gain, aurrekoen elkarreraginerako sistema edo kolektibo konplexuetan ere ezarri 

daitezkeela. Dena dela, oso garrantzitsua izango litzateke harremanezko ikuspegi 
politikoa onartzea, edozein herrialdetan giza garapenaren arauzko erreferenteen 
araberako ebaluazioa egin litekeelako.

Azken batean, gaitasunaren asmo handiko kontzeptutik abiatu gara, GGren 
prozesuaren irakurketa sistemikoena egiteko. Pertsonen baliabidea ez ezik, gizartean 
xede edo zereginen bat duela uste duen edozein talde-instantziaren baliabidea ere bada 
gaitasuna, baita gizartearena berarena ere. Horrela, bada, gaitasunaren eta gaitasunaren 
sustapenaren kategorien kontzepzio instrumental eta aseptikoa gaindituko da, eta 
arauzko edukia izango dute.

Erabilitako terminologia argitzeko asmoz, gaitasunen garapenarekin lotutako 
kontzeptuen laburpena egingo dugu (Baser eta Morgan, 2008):

•  Banakako trebetasunak (individual competencies): gizabanakoek dituzten gaita-
sunak, trebezia teknikoak edo logistikoak, motibazioak, itxaropenak... kontuan 
hartzen dituen zerbait egiteko.

•  Gaitasun kolektiboak (collective capabilities): taldeak edo erakundeak egunez egun 
dituen trebeziak, jarrerak eta motibazioak, gauzak egiteko eta irauteko.

•  Gaitasunen garapena (capacity development): gaitasuna hobetzeko, osatzeko eta 
garatzeko prozesua: trebetasunen eta gaitasunen arteko lotura, gaitasun handia-
goaren aldeko zirkulu birtuosoak bultzatzeko.

•  Sistemaren gaitasuna (system capacity): trebetasunen, gaitasunen eta testuingurua-
ren arteko loturen emaitza izango da, eta emaitza bera ez da inputak edo intsu-
moak bezalakoa izango.

Gaitasunaren kontzeptuaren ezaugarriak

i)  Jabekuntza eta nortasuna: ezaugarri hauei esker, erakundeak edo sistemak badu irauterik, 
hazterik, dibertsifikatzerik eta konplexuagoa izaterik. Horretarako, boterea, kontrola zein 
espazioa eduki beharko dituzte sistemek.

ii)  Trebetasun edo gaitasun kolektiboa: ezaugarri hauei esker, sistemak badu abian jartzerik, 
balioa eskaintzerik, harremanak ezartzerik eta sistema bera berritzerik.

iii)  Sistemen fenomenoaren berezko egoera edo baldintza izango da: jokabide, baliabide, 
estrategia eta trebetasun ukigarrien zein ukiezinen nahasketa konplexua inguratzen duen 
dinamikatik sortuko da.

iv) Ustezko egoera izango da.

v)  Balio publikoa sortuko du: taldeak edo sistemak daukan trebetasuna, bizitza publikoan 
ekarpen ona egiteko.

Iturria: Baser eta Morgan, 2008.

Gaitasun kolektibo guztien berezko ezaugarriak badira ere, sistemak bere osotasunean 
daukan gaitasuna ulertzeko erabili daitekeela nabarmendu beharra dago, hau da, 
gizarteak bere etorkizuna zehazteko eta betearazteko daukan gaitasuna dugu hizpide. 
Zentzu integral horretan, sistemak balio publikoa sortzeko daukan trebetasun globala 
izango da gaitasuna, edo giza sistemari balioa sortzeko aukera ematen dioten banakako 
gaitasunen eta kolektiboen nahasketa sortua. TGGren ikuspegitik, gaitasun globala 
zer izan behar den adierazten duen azalpen egokia dugula esan beharra dago, betiere, 
balio erantsi edo balio publiko horren ebaluazioa giza garapenaren arauzko irizpideen 
arabera egiten bada.

TGGren ikuspegitik, GG bera arauzko edukiekin alderatu beharra dago, hau da, 
edozein proposamen murriztailetatik bereizi beharra dago. Horrez gain, justiziaren 
edo emantzipazioaren aldeko aldaketaren helburua giza garapenaren ikuspegiaren 
beraren ezaugarria dela hartu beharko da kontuan. 

Giza garapenaren ikuspegitik, honako hauxe izango da GGren prozesua:

i)  berezko balioa duen prozesua izango da. Giza garapenean bezala, prozesua bera 
helburua lortzeko bidea izango da, baina, horrez gain, bere kontzepzio instru-
mentala gaindituko duenez, ongizatearen beraren elementu moduan daukan 
garrantzia ere berretsiko du;

ii)  bere arauzko izaera zehaztu beharko da. Beraz, GGren prozesu guztiak ba-
liotsuak izango ez direnez, ebaluatu egin beharko da zeinek eramango gaituen 
giza garapeneko ongizate bereizgarriaren emaitzetara eta zeinek ez (era berean, 
helburu horiek lortzeko izan ahalko dira kaltegarriak). 

4. Gaitasunen garapenaren printzipioak

GGren barruan kontuan hartzen diren printzipio ugarien artean, bere izaeran eragin 
erabakigarria duten bi daude: jabetzea eta konplexutasuna.

GGren oinarrizko printzipioak, NBPGren arabera 

- Jabetze nazionalaren kontzeptua. 

- Botere-harremanak, pentsaerak eta jokabide-aldaketa hartuko ditu kontuan. 

- Epe luzerako prozesua izango da. 

- Inguruabar zailenetan ere, prozesuari eutsi beharko zaio. 

-  Ikuspegiak erakunde zein pertsonekin lotuko du ingurune egokia, eta ikuspegi integrala 
sustatuko du. 

-  Banakako trebetasunetatik haratago begiratuko du, eta trebakuntzari emango dio lehentasuna, 
aldaketa instituzionalaren, lidergoaren, jabekuntzaren eta partaidetza publikoaren gai zabalagoak 
jorratzeko orduan. 

- Sistema nazionalen erabilera nabarmenduko du.

-  Tokiko baldintzetara egokitu beharko da, eta sektorearen edo erakundearen betekizun berezi 
zein errendimendu-aurreikuspenetatik abiatuko da.

-  Eraldaketa zabalagoetarako lotura eskainiko du; esate baterako, hezkuntza, soldaten egitura eta 
administrazio publikoa. 

- Ezusteko ondorioak sorrarazi ditzakeenez, oso kontuan hartu beharra dago diseinuaren fasean.

-  Gaitasunaren garapena neurtuko du modu sistematikoan. Horretarako, jarduera egokien 
adierazleak, kasuen nabaritasunak eta datu kuantitatibo zein kualitatiboen azterketak darabiltza, 
premiei, gaitasunaren aktiboei eta lortutako aurrerakuntzei buruzko judizio objektiboak egingo 
direla bermatzeko.

Iturria: UNDP (2008a); UNDP Capacity Development Practice Note October 2008, 7. or.

i) Jabetzearen printzipioa

Bere zentzu sakonenean, gizarteak edo instituzioak bere etorkizunari buruzko eraba-
kiak hartzeko daukan gaitasunaz ari da. Horretarako, jabetzeko prozesuaren ikuspegi 
formala gainditu beharra dago, prozedura edo protokolo zehatz batzuk betetzea baino 
ez duelako helburu. Dena dela, jabetzeko prozesuak badu erabakigarritasunik, gizarte 
edo instituzio bakoitzaren etorkizuna haren esku dagoelako benetan.

Tokian-tokian edo nazio-mailan, gizartea bere osotasunean kontuan hartzen badugu, 
gizarte horrek lortu nahi dituen helburuak zein diren eta nola beteko dituen zehazten 
duela esan nahi du jabetzeko prozesuak. Jabetzeko prozesu hori ezin izango da gizarte 
bakoitzaren mugetara murriztu, ordea: gizarteak lortu nahi omen dituen helburuen 
zehaztapena testuinguruaren baldintzapean egongo da neurri handi batean. Tokiko 
gizarteak badira, estatuko testuinguruaren baldintzapean egongo dira; eta, gizarte 

estatalak badira, nazioarteko testuinguruaren baldintzapean. Herrialde bakoitzak 
gaitasun hori eskuratzeko dauzkan arazo berezietatik haratago joango dira ondorioak.

Jabetzeko prozesuan, aitortu egin beharko da erkidego edo talde bakoitzak autonomiaz 
erabakiko duela zein diren bere hobespenak edo lehentasunak. Hori dela eta, 
partaidetza-modu berriak ezarri beharko dira, helburuen zehaztapen hori erdietsi ahal 
izateko.

Nola ezarriko dira jabetzeko prozesuak? Tokiko garapena funtsezko erreferentzia 
izango da jabetzeko prozesuaren atzean zer ezkutatzen den ulertzeko. Gainera, tokiko 
garapenak globalizazioan duen zeregina garapenerako edozein estrategiatako gai 
nagusia izango da.

ii) Konplexutasunaren printzipioa

Errealitate berriak eratzen dituen GGren prozesua ez da erakundeen gaitasunaren 
arazo formal edo teknikoak azaltzera mugatuko, gizartea goitik behera aldatzea 
edukiko duelako xede. Hori dela eta, prozesuaren ezaugarritzat hartu beharra dago 
konplexutasuna, jabetzearen printzipioaren arabera prozesuak berak gizartearen 
etorkizuna zehaztea edukiko duelako helburu nagusi eta etorkizun hori ezin izango 
delako gutxi batzuen esku geratu edo ezin izango delako gutxiengodunaren interesen 
araberakoa izan. Zehaztapen-prozesu hori benetan partaidetzazkoa dela eta eragile 
guztien emaitza dela bermatzeko, zenbait aldaketa egin beharko dira haien zeregin eta 
erantzukizunetan. Azken batean, beraz, boterearen egitura aldatu beharko da nola edo 
hala. 

Aldaketaren proposamena erreferentzia saihestezintzat hartzean, inplikatutako 
eragileen aniztasuna eta jokoan dauden dimentsio ugariak ulertzeko orduan zer 
ikuspegi ezarri beharko den erabaki beharko da. Gai hori, ostera, aparte eta luze 
jorratuko dugu hurrengo atalean.

iii) Beste prozesu nabari batzuk

- Ikasteko eta aldatzeko prozesu etengabea.

-  Epe luzerako prozesua: ez da laburbiderik egongo, ez da presaka garatuko eta, 
zailtasunak zailtasun, eutsi egin beharko zaio.

-  Integrala edo barneratzailea: argi eta garbi dago garapenak hiru mailak hartu beharko 
dituela kontuan (pertsonak, instituzioak edo erakundeak eta gizartea) eta euren 
funtzionamenduaren ikuspegia globala izango dela garapenerako prozesu osoan.

GGren prozesuan, sistemaren funtzionamendu integrala hartu beharko da kontuan, 
hau da, sistemak berak pertsonentzako eta gizarte osoarentzako emaitza onak lortzeko 
daukan gaitasuna. Tokiko gizarte zehatz bateko sistema giza garapenerako prozesuak 
sortzeko gai izan beharko denez, giza garapenaren arauzko irizpideekin bat datozen 
balio publiko erantsiak sortzeko daukan ahalmenaren arabera ebaluatu beharko da 
bere gaitasuna.

1. Konplexutasuna, erronka eta proposamen metodologiko moduan

Gaitasunen ikuspegitik garapenaren marko analitikoa egiteko orduan sortzen den 
zailtasun nagusia helburu dituen edukien konplexutasuna izango da, hain zuzen ere. 
Aldaketa bera garapenaren oinarria izango da, eta, gizartea eraldatzen duen aldake-
ta-prozesurik ez badago, ez dago garapenaz hitz egiterik. Hala ere, oso zaila izango 
da aldaketarako prozesu horiek aztertzea. Lehenengo eta behin, teoriek ez dutelako 
sistemaren garapena aztertzeko tresna egokirik eskaintzen eta, aldi berean, politiken 
diseinua adosteko eragozpenak jartzen dituzten era guztietako ikuspegi partzialak ere 
badaudelako. Bigarrenez, gero eta argiago dagoelako garapena prozesu zalantzagarria 
dela, baina, batez ere, modernizazioa erdietsi beharreko eredutzat hartzen ez denetik. 
Gaur egun, ez dago lortu beharreko emaitzari buruzko erreferentzia bakarra. Orain, 
gizarte bakoitzak abian jarri beharreko abentura izango da garapena, nahiz eta azken 
helburuak eta egin beharreko bideak zehaztu gabe eduki.

Dena dela, badago zailtasun erantsirik, aldaketak oso lotura estua daukalako boterearen 
gaiarekin. Beraz, konplexutasuna are handiagoa izango da oraindik. Hain zuzen ere, 
GGren prozesuaren dimentsio nagusia egituren eta/edo botere-harremanen aldaketa 
denez, hori barik ez dago ezer eraldatzerik. Gaitasun kolektiboen eta sistemaren 
gaitasunen azterketak boterearekin dauka zerikusia: zer egin, zer baliabide eskaini eta 
zer helburutarako erabili erabakitzeko boterea. GGren ondorioz, jendeak agintea, 
baliabideak eta aukerak eskuratzeko daukan abagunea aldatu beharko da, eta zenbait 
talde eta gizabanakori eman beharko zaie lehentasuna beste batzuen aldean. Hori 
guztiori dela eta, berezko egiturak barik, prozesu sozialen dinamika izango da aztergai 
nagusia.

Konplexutasuna gizarteen eta, batez ere, ekonomiaren portaeraren ezaugarri nagusia 
dela onartzean, zer kategoria teoriko diren egokienak eztabaidatu beharra dago, 

euren funtzionamendua nolakoa den eta nola esku hartzen duten ulertu ahal izateko. 
Gizarteen aldaketa-prozesuak ulertu nahi ditugunez eta, horretarako, ekonomiaren 
ohiko ikuspegiak desegokiak direla badakigunez, azken hamarkadotan gero eta argiago 
dugu konplexutasunaren zientzietara jo beharra dagoela zeregin hori betetzeko orduan.

Arestian ere, zientzia ekonomikoko zenbait sektorek naturako zientzien ikuspegiak 
hartu zituzten kontuan. Hala ere, interes hori ez da duela gutxira arte berpiztu, eta, 
batez ere, garapenaren azterketari dagokionez. Joera horretan, hain zuzen ere, zeresan 
handia izan du gaitasunen garapenaren proposamenak, bere aztergai nagusia sistemaren 
gaitasuna bera delako eta, horren ondorioz, konplexutasunaren dimentsioa kontuan 
hartu behar izan delako.

2.  Tresna tradizionalen desegokitasuna eta erreferentzia teoriko 
berrien premia: konplexutasunaren teoriaren proposamena

Garapenaren ikuspegi alternatiboak agerian utzi du ohiko kategoria teoriko zein 
metodologikoak desegokiak direla eta, horren ondorioz, zer kategoria eta tresna 
teoriko berri diren beharrezkoak zehaztu beharra dagoela. Ez da gauza bera zenbait 
ikuspegiren gabeziak zein diren azaltzea eta haien ordezko abantailatsuak zein izan 
daitezkeen proposatzea. Nabarmendu behar da zailtasuna ez dela izango arazoak 
jorratzeko aukerarik ez edukitzea edo tresnak behar bezala ezarri ez izana, gaur egun 
erabiltzen direnak egokiak ez direla baizik. Izan ere, ez dira egokiak izango, arazo 
konplexuetarako suposamendu desegokietan oinarrituta daudelako. Hori dela eta, 
okerreko testuinguruetan ezartzen direnean, alboko eragin kaltegarriak gertatu ahal 
izango dira. Errealitate berria aztertzeko ikuspegi baliodunen bila, konplexutasunaren 
zientziena izan da arakatutako zainetakoa.

Konplexutasunaren zientziaz edo teoriaz hitz egiten denean, teoria-multzo bateratua 
ez dela azpimarratu beharra dago. Hain zuzen ere, garapen-bidean dagoen ikuspegia 
edo markoa edo beste jakintza-multzo batzuetatik datozen ideien, printzipioen eta 
eraginen multzoa izango da, eta, bertan, zenbait ikuspegi hartuko dira kontuan 
(kaosaren teoria, sistema moldatzaile konplexuak, sistemen pentsamendua...). Ez dago 
konplexutasunaren teoria bakarra, naturako zientzietatik eta, batez ere, biologiatik, 
ordenagailu bidezko simulaziotik, matematiketatik, fisikatik nahiz kimikatik sortu 
diren zenbait teoria edo teoria-elementu baizik. Beharbada, sistemen pentsamendua 
da konplexutasunaren zientziarekin zerikusi handiena daukana. Hala ere, horrek ere ez 
du azalpen adosturik erdietsi, eta metodo zein metodologia ugari babestu dira bertan. 
Hori dela eta, argi eta garbi adierazi beharra dago konplexutasunaz ari garenean 
jakintzaren zenbait adar ditugula hizpide eta geure buruari galdetu behar diogula 
aldaketa sozialean benetan ezarri daitezkeen, kategoria dinamiko eta ez-linealak 
darabiltzatela kontuan hartuta.

3. taula. Konplexutasunaren ekonomiaren eta ekonomia tradizionalaren arteko aldeak

Konplexutasunaren ekonomia Ekonomia tradizionala

Dinamika Sistema irekiak, dinamikoak,  
ez-linealak eta orekan ez daudenak.

Sistema itxiak, estatikoak, linealak 
eta orekan daudenak.

Eragileak Banan-banan daude modelatuta; arau 
orokorren erabilera induktiboa da 
erabakiak hartzeko orduan; ez dute 
informazio osorik; errakuntzen eta 
alborapenen eraginpean daude; urteen 
joan-etorrian ikasten dute egokitzen; 
eragile heterogeneoak dira.

Taldean daude modelatuta; 
dedukzio-kalkulu konplexuak 
darabiltzate erabakiak hartzeko 
orduan; informazio osoa dute; ez dira 
erratzen, eta ez dago alborapenik; ez 
dute ikaskuntzarik eta egokitzapenik 
behar (hobezinak dira); gehienak 
eragile homogeneoak dira.

Sareak Banakako eragileen arteko alde biko 
elkarreraginak modelatuko ditu 
berariaz; urteen joan-etorrian aldatzen 
diren harreman-sareak.

Onartu egingo du eragileek 
merkatuko mekanismoen bidez 
bakarrik edukiko dituztela zeharkako 
elkarreraginak.

Sorkuntza Ez dira mikro eta makroekonomia 
bereiziko; eredu makroak maila mikroko 
jokabideen eta elkarreraginen emaitza 
sortua izango dira.

Mikro eta makroekonomia aparteko 
diziplinak izango dira.

Bilakaera Bereizkuntzarako, hautaketarako eta 
anplifikaziorako prozesu ebolutiboak 
berritasundun sistema eskainiko du, 
eta, ordenan zein konplexutasunean, 
haren hazkuntza izango du ardurapean.

Ez dago mekanismorik modu 
endogenoan, ordenan eta 
konplexutasunean berritasuna edo 
hazkuntza sortuko duenik.

Teknologia Sistemarekiko endogenoa den 
teknologia fluidoa.

Teknologia, ekonomiaren arabera 
zehaztutako edo aukeratutako zerbait 
izango balitz bezala.

Hobespenak Funtsezkoa izango da hobespenak 
zehaztea; pertsonak ez dira ezinbestean 
berekoiak izango.

Hobespenak; pertsonen berekoikeria.

Zientzia 
fisikoetako 
jatorriak

Biologian oinarritutakoa (egitura, 
eredua, autoantolakuntza, bizi-zikloa).

XIX. mendeko fisikan oinarritutakoa 
(oreka, egonkortasuna, dinamika 
deterministak).

Elementuak Ereduak eta aukerak. Prezioak eta kopurua.

Iturria: <http://es.wikipedia.org/wiki/Econom%C3%ADa_de_complejidad>.

Aurreko taulak ekonomia tradizionalaren eta ekonomia konplexuaren arteko alde 
nagusien ikuspegi laburra eskainiko digu, baita ikuspegia aldatzean zientzia moduan 
daukan funtzionamenduan sortzen diren ondorioak ere. Puntu honetan aurrera egiteko, 
konplexutasunaren zientziaren edo teoriaren eta sistemen pentsamenduaren teoriaren 
edukiak aztertuko ditugu. Ramalingamen eta Jonesen lana (2008) derrigorrezko 

erreferentzia izango da puntu hau jorratzen denean, ikuspegi horien funtsezko osagaiak 
diren kontzeptu nagusien ikuspegi antolatu bezain praktikoa eskainiko dute-eta.

Konplexutasunaren teoriaren funtsezko kontzeptuak hiru multzo handitan banatu 
daitezke. Horrez gain, multzo bakoitzeko kontzeptu nagusiak ere nabarmenduko 
ditugu:

1.  Konplexutasuna eta sistemak: sistemen faktore konplexuak hartuko dira kontuan::

i)  Sistemek elkarren arteko lotura eta mendetasuna dituzten dimentsioak eta 
elementuak ezaugarri bereizgarri dituztenean, funtsezko abiapuntua izango 
dira konplexutasunaren zientzia ulertzeko orduan.

ii)  Atzeraelikadurarako prozesuek nabarmen modelatuko dituzte sistema 
konplexuan bertan gertatzen diren aldaketak.

iii)  Sorkuntzak jokabidea sistemetatik, alderdien elkarreraginetik nola sortzen 
den azalduko du (sarritan, ezin izango da aurretiaz jakin), multzoa desberdina 
dela kontuan hartuta.

2.  Konplexutasuna eta aldaketa: adierazteko orduan konplexutasunak darabiltzan fe-
nomenoak hartuko dira kontuan:

i)  Sistema konplexuetan bertan, dimentsioen arteko loturak ez-linealak izango 
dira sarritan; esate baterako, aldaketa gertatzen denean, sarritan ez dago 
aurretiaz jakiterik eta larregizkoa ere izan daiteke.

ii)  Hasierako baldintzen inguruko sentiberatasunak adierazitakoaren arabera, 
hasierako egoerako alde txikien ondorioz alde ikaragarriak sorrarazi ahal 
izango ditu geroago. Urteen joan-etorrian, sistema konplexuak honako bi era 
hauetara aldatu daitezke bat-batean: tximeleta-efektua eta adarkadurak.

iii)  Fasearen esparrua oso lagungarria izango da, sistemaren dimentsioen taula 
nola egin behar den eta, urteen joan-etorrian, dimentsio horiek nola mugitu 
eta bilakatzen diren zehazteko orduan.

iv)  Kaosak eta kaosaren ertzak zenbait sistema konplexuren portaeren itxurazko 
ausaren azpian dagoen ordena azalduko dute.

3.  Konplexutasuna eta agentzia: eragile moldatzaileak zer diren eta euren portaerak 
sistema konplexuetan nola adierazten diren hartuko da kontuan:

i)  Eragile moldatzaileak: sistemaren aurrean eta euren artean erantzungo dutenez, 
zenbait fenomeno sorraraziko dituzte.

ii)  Autoantolakuntza: eragile moldatzaileen sistemetan gertatu eta garapen-
bidean dagoen jabetza-modu berezia izango du ezaugarri bereizgarri.

iii)  Baterako bilakaera: eragile moldatzaileen sisteman bertan, baterako bilakaera 
gertatuko da, urteen joan-etorrian sistema orokorra eta bertako eragileak 
elkarrekin edo batera bilakatzen direnean.

3. Konplexutasuna eta garapena

Ez da halabeharrezkoa izango konplexutasunaren teoriak garapenaren gaietara 
hurbiltzea. Helburua ez da izango paralelismoak bilatzea eta behartzea, garapenaren gaur 
egungo arazoak hobeto ulertzeko eta jorratzeko orduan konplexutasunaren kategoriak 
zer neurritaraino izan daitezkeen lagungarriak aztertzea baizik. Konplexutasunaren 
teoriaren zein pentsamendu sistemikoaren eta garapenaren teoriaren zein praktikaren 
arteko loturak zehaztu beharko dira. Konplexutasunaren zientzia bera argi eta garbi 
zehaztutako marko itxia izango ez denez, arazoari aurre egiteko zenbait modu 
proposatuko dira.

Ez dago sistema konplexuari buruzko azalpen zehatz eta onarturik, baina antzeko 
zenbait ezaugarri daude: a) elkarren artean lotuta edo gurutzatuta dauden elementu 
heterogeneoak izango dira bere osagaiak; b) bertako elementuen arteko elkarreraginaren 
ondorioz, garapen-bidean dagoen portaera sortuko da, eta ezin izango da isolatuta 
hartutako elementu horien bidez bakarrik azaldu, hau da, isolatutako elementuen 
ezaugarrien bitartez azaldu ezin daitezkeen ezaugarri berriak sortuko dira; c) hori dela 
eta, oso zaila izango da etorkizuneko bilakaera dinamikoa aurreikustea; hots, ia-ia 
ezinezkoa izango da nolabaiteko epealditik haratago zer gertatuko den iragartzea; eta, 
d) sistema autoantolatua izango da, eta prozesu kritiko ez-lineal gutxi batzuei esker 
sortu eta iraungo du.

Konplexutasunaren zientziek hiru modu orokorren adiera berriak eskainiko dituzte 
honako honexetan laguntzean: i) sistemen izaera nolakoa den eta atzeraelikadurak 
sistemari eutsi edo erronka botatzen diola berriro kontuan hartzea; ii) berriro ere, 
aldaketa-prozesuen izaera dinamikoa eta iragarrezina dela pentsatzea; eta, iii) giza 
sistemen izaeran pentsatzea, elkarren artean eta egikera berrien aurrean erantzun 
eta sarritan bilakaerapean dauden forma harrigarrietan autoantolatzen diren eragile 
moldatzaileak izango balira bezala.

Ikuspegi horren ezargarritasuna zein den aztertzea, bere ekarpenak zein diren zehaztea 
eta esangura bereziko kategoriak zein diren adieraztea izango da xedea. Hain zuzen 
ere, sistema moldatzaile konplexuaren eta garapenaren ikuspegi berriaren ikuskeraren 
arteko antzekotasuna izango da abiapuntua. Dena dela, helburua ez da izango sistemaren 
kontzeptua lekualdatzea eta, horren arabera, garapenaren ikuspegia sistema konplexu 
moduan zehaztea. Aitzitik, garapenean abiapuntu dugun proposamenak antzeko 
oinarrizko ezaugarriak edukiko ditu sistema moldatzaile konplexuaren azalpenarekin. 
Garapena bera zati desberdin askoren arteko eraketa-prozesu elkarreragilea izango da. 
Gainera, nahiz eta zenbait helburu bateratu izan, oso desberdinak diren beste helburu 
batzuk ere badituzte, eta batzuk justizia sozial handiagoaren bila dabilen aldaketa 
sozialaren aurka ere badaude.

GGren proposamenak argi eta garbi dio konplexutasuna bera izango dela ezagutu nahi 
duen errealitatearen funtsezko ezaugarria. Horren ondorioz, abiapuntutzat hartutako 

ikuspegiak giza erakundeak, gizarteak eta merkatu-sistemak sistema moldatzaile 
konplexutzat hartuko ditu. Izan ere, aldi berean diharduten eragile askoren sare 
dinamikoa izango da. Bertan, gainera, etengabe jardun eta erantzun egingo dute, eta 
sistema bera ere bilakatu egingo da, kanpoko zein barruko baldintzetan gertatutako 
aldaketei erantzuteko asmoz.

Hala ere, oinarrizko benetako hurbilketa hori aitortu arren, hau da, garapena bera 
sistema konplexutzat hartu arren, gaitasunaren garapenaren proposamenak ez du 
ikuspegi berrian aurrera egiteko moduko lengoaiarik edo diskurtso teorikorik edukiko.

4.  Garapenean ezarri daitezkeen konplexutasunaren kategoriak

Konplexutasunaren zientziaren aurreko funtzionaltasunak onartzean, hausnarketa 
kritiko hori nola egingo den zehaztu beharra dago. Horri esker, gainera, adiera orokor 
berriak edukiko ditugu, eta garapenerako esanguratsuak diren errealitate berriak 
aitortuko ditugu. Egoera berriei erantzuteko moduko eta giza garapenaren lorpenerako 
aldaketa-prozesu dinamikoak eta iragarrezinak sortzeko moduko politiken diseinuan 
aurrera egin nahi badugu, behar-beharrezkoa izango da kategoria kontzeptualak eta 
hori gauzatzeko moduko prozedurak zehaztea.

Oraindik ere hurbilketa horiek oso orokorrak diren arren, garapenaren eta 
konplexutasunaren zientzien arteko loturak ezartzen lagunduko digute. Ramalingamek 
eta Jonesek egindako laburpenaren arabera (2008), garapenari begira honako 
hauxe izango da konplexutasunaren kontzeptuen funtzionaltasuna: i) euren artean 
lotutako ideien multzoa izango da konplexutasuna, baina ezin izango da eraikita 
dagoen eraikitzat hartu; ii) ohiko munduari aurre egin edo erronka botatzen dioten 
zenbait ikuspegi eta ikuskera erabilgarri eskainiko dituenez, benetako munduaren 
konplexutasunak hobeto ulertzen eta zedarritzen lagunduko digu; iii) modu berezian: 
aldaketaren izaera eta bertako eragile adimendunen jokabideak ulertzeko; ideiak eta 
iritziak sortuko ditu, arazo konplexuak modu errealista eta holistikoagoan ikusteko; 
iv) esate baterako, sistema klimatiko globala, euroaren eremuko eztabaida politiko 
nazionalak, kalteberatasuna eta hondamendiak, hazkuntzaren dinamikak... ulertzen 
lagunduko digu; eragile moldatzaileak kontuan hartzen dituzten dimentsio eta 
elementu elkarlotuen sistemak ikusten ditugunean, are errazagoa izango da prozesu eta 
harreman konplexuak ikustea; eta, v) konplexutasunaren zientziak oinarri teorikoen 
bidez ikusi daitezkeen gauzen motak handiagotuko ditu. 

Aurrerago joan nahian, konplexutasunak eta sistemen pentsamenduak garapenari 
proposatzen dizkioten iradokizunak nabarmenduko ditu Greenek: a) plangintzagileak 
albo batera utzi eta bilatzaileen alde egin beharra dago, testuingurua iragarrezina 
izatean ezinezkoa izango delako emaitza zehatzak lortzeko moduko planik diseinatzea; 
b) matematikei barik historiari eman beharko diogu lehentasun handiagoa, hau da, 
narrazioak bere zentzua eta protagonismoa edukiko ditu; gainera, eredu ekonomikoak 

ere kritikatuko dira, gehienek arrazoiak eta ondorioak banatuko dituztelako, arrazoiak 
eta ondorioak atzeraelikatzen badira eta elkarlotuta badaude, inolaz ere banatu ezin 
direnean; c) konplexutasunari erantzuten jakin beharko dugunez, kontrolatu, ebaluatu 
eta ikasi egin beharko dugu; d) munduan bertan konplexutasuna eta kaosa nagusi 
direnean, beste era bateko liderrak egon beharko dira, eta lehendik zeuden tabuak, 
pentsamendu zein praktikarako ereduak alderantzikatzeko, eraldatzeko eta aurre 
egiteko gai izan beharko dira, berritasuna bultzatu bitartean; eta, e) hain zuzen ere, 
kaosaren ertzean (edge of chaos) gertatuko da giza sistemetako berrikuntza handiena. 

Oraindik ere ikuspegiari buruzko adierazpenak diren arren, kontuan hartu beharreko 
zenbait kategoria nabarmenduko dira: lengoaia egokitzat jotako narrazioa, jakintzarako 
eremu berriaren aitorpena: kaosaren ertza, lidergo berrien premia eta plangintzaren 
aldeko proposamenen berrikuspena.

Aurreko ekarpenetan, funtsezko zenbait ezaugarri zehaztuko dira, eta garapenaren 
fenomenoa aztertzeko erabili beharko dira. Dena dela, osagabeak izango dira, euren 
asmoa ez delako izan kontuan hartu beharreko kategorien ikuspegi sistematizatua 
eskaintzea. Helburua ez da izango kategorien kanona diseinatzea. Aitzitik, 
konplexutasunaren zientziak nolakoak diren eta garapenak gainditu beharreko egoerak 
zeinen ugariak diren kontuan hartuta, garapenak berak ez du inolako zentzurik. 
Edonola ere, badago kategoria nabarien zerrenda eskaintzerik, eta, intentsitateak 
intentsitate zein modalitateak modalitate, kontu-kontuan hartu beharko dira beti. 
Gainera, oinarri moduan ere erabili ahal izango dira, hausnarketarako eta ekintzarako 
gidalerroak ezartzeko orduan.

Kategorien zerrenda egiteko, Ramalingamek eta Jonesek (2008) funtsezko kontzeptuak 
aurkezteko prestatutako eta aurrean aipatutako sailkapena hartuko dugu kontuan. 
Hasteko, kategoriak hiru multzoren arabera sailkatuko ditugu: konplexutasuna eta 
sistemak; konplexutasuna eta aldaketak; eta, konplexutasuna eta agentzia. Gero, 
zerrenda berria eratuko dugu, autoreen zenbait proposamenen laburpena egiteko. 
Erreferentzia moduan erabili ahal izango da, landu egin beharko da eraginkorra izan 
dadin eta garatu beharreko ikerketetan egingo dira saiakuntzak. 

4. taula. Konplexutasunaren kategoriak, garapenerako prozesuak aztertzek

Konplexutasuna eta 
sistemak

- Erresilientzia
- Sorkuntza
- Nortasuna eta zentzua

- Atzeraelikadura
-  Elkarmenpekotasuna eta 

elkarlotura

Konplexutasuna eta 
aldaketak

- Berrikuntza instituzionala
- Hasierako baldintzak

- Testuingurua

Konplexutasuna eta 
agentzia

- Autoantolakuntza
- Baterako bilakaera

- Ikaskuntza eta saiakuntza

Iturria: Berton egindakoa.

5. Erresilientzia: kategoria nagusia

Erresilientzia sistema konplexuen ezaugarri edo berezitasunetakoa izango da. ‘Erresi-
lientzia’ terminoa oso hedatuta dago, baina gizarteak edo taldeak ingurumeneko al-
daketei nola aurre egiten dien aztertzeko orduan, batez ere. Nolanahi ere, kontzeptura 
lehenengo hurbilketa egiten dugunean, ez da inolako lotura zuzenik egongo inguru-
menaren arloarekin. Honako hauxe erresilientziaren oinarrizko azalpena izan daiteke: 
sistemak daukan gaitasuna, aldaketari aurre egiteko eta garatzen jarraitzeko; edo, bes-
tela esanda, sistema sozialak daukan gaitasuna, zailtasun latzen aurrean garatzeko eta 
hazteko.

Sistema sozialaren gaitasunaren funtsezko adierazpena izango da, eta, horri esker, 
ezbeharrak ezbehar, badu sormenez bizitzen jarraitzerik. Une jakin baterako erantzun 
zehatzetik haratago joango da, eta ez da eragindako kaltea konpontzera mugatuko. 
Kanpoko talkaren edo ingurunearen aldaketaren ondorioz sortutako erronkatik 
aurrera, erresilientziari esker badago sormenez erantzuteko moduko dinamika, 
prozesua garatzerik nortasuna galdu gabe. Nola edo hala, ingurunean gertatzen 
diren aldaketa ugarien aurrean sistemak garatzen jarraitzeko daukan gaitasuna 
izango da erresilientzia. Beraz, errakuntza izango litzateke erresilientzia bera unean 
uneko muturreko fenomenoen edo hondamendien aurrean emandako erantzunetara 
mugatzea. Izan ere, gaitasun zabalagoa eta sakonagoa izango da aldaketari begira, eta 
ezinbestekoa ere izango da berrikuntzaren erronkaren aldetik.

Ikuspegi horretatik, erresilientziak giza garapenaren oinarrizko dimentsioa nabarmenduko 
du, jendearen eta naturaren arteko lotura estua, alegia. Beraz, ezinezkoa izango da 
naturaren murriztapenak eta baldintzatzaileak garapenaren ikuspegiaren funtsezko 
gaitzat hartzen ez dituen garapen-estrategia diseinatzea. Sistema sozio-ekologikoen 
proposamenean azpimarratzen denez, gizakiek naturaren osagaia direla eta aparte ez 
daudela ikusi beharko dute, baita sistema sozial eta ekologikoen arteko zedarripena 
artifizial bezain arbitrarioa dela ere.

Ez da erraza izango kontzeptuaren eraginkortasunerako oinarri teoriko landua 
aurkitzea. Oraindik ere, gabezia teoriko handiak daude, erresilientziari buruzko 
literatura berrikustean. Hori dela eta, askoz zailagoa izango da eraginkorra izatea 
eta, batez ere, adierazleak zehaztea. Nolanahi ere, hainbat lanetan azaldu da zenbait 
erkidegok nola aurre egin dieten euren inguruneko murrizketen eta aldaketen ondorioz 
sortutako erronkei.

Kontzeptua maila teorikoan behar beste landu ez bada ere, ez du esan nahi erabilgarria 
ez denik. Lehenengo eta behin, lehen azaldutakoaren haritik, erantzun beharreko 
funtsezko galdera proposatuko duelako eta, beti, behar bezainbeste kontuan hartuko 
ez delako: pertsonek eta garapen-ereduak naturarekin duten harremana. Bigarrenez, 
ikuspegi horretatik egindako lanek agerian utzi dutelako zein diren beharrezko 
ezaugarriak edo gaitasunak, taldeak behar besteko erresilientzia eduki dezan.

6. Kategoriak eta gizartea aldatzeko prozesua

TGGren prozesuak ulertzen ditugunean, aldaketa sozialari irmotasunez aurre egitea 
besterik ez dugu. Aldaketa sozialik ez badago, ezin izango da TGGren prozesurik ere 
egon. Dena dela, aldaketa sozialerako prozesuak banakako ekintzen eta prozesu sozialen 
dinamika konplexuaren emaitza izango dira. Giza garapenaren arloko emaitzak lortze-
ko, ezinbestekoa izango da instituzio berriak sortzea, baina horiek sortzeko, pertsonen 
balioak zein jarrerak aldatu beharko dira. Aldi berean, gainera, pertsonen artean balio 
zein jarrera berriak agertu daitezen, aldaketak egon beharko dira instituzioetan. Nola 
integratu hain arlo desberdinak, berrikuntzarako nahiz aldaketa sozialerako prozesuak 
ulergarriak izan daitezen? Woodhillek (2010b) aitortzen duenez, instituzioak aztertze-
ko onartutako marko batek ere ez du konplexutasun hori kontuan hartu. Beraz, mar-
ko bakuna aurkeztuko du, gutxienez instituzio-motei eta euren arteko elkarreraginari 
buruzko galdera kritikoak zehazteko eta egiteko.

3. grafikoa. Instituzioen konplexutasuna arakatzeko markoa

Esanahia

Sinesmenak, arauak eta balioak 
Ulerkuntzarako markoak

Erakundeak eta sareak 
Harreman formal eta informalak

Aginduak, politikak eta estrategiak 
Arau formalak eta informalak

Eginkizunak, produktuak eta zerbitzuak 
Ohiko jarduketak eta jokabideak

Elkartea Kontrola

Ekintza

Iturria: Woodhill, 2010:51.

Markoan, lau arlo bereiziko dira (esanahia, kontrola, ekintza eta elkartea), eta 
bakoitzak instituzio formalak nahiz informalak hartuko ditu kontuan. Biak behar-
beharrezkoak izango dira, aldaketarako prozesuak ulertzeko orduan. Hori dela eta, 
oso garrantzitsua izango da parekatuta agertzea. Harreman, jarduketa eta jokabide 
informalak aitortzea oso garrantzitsua izango da giza garapeneranzko aldaketa zehazteko 
orduan. Borondaterik, uste sendorik eta konpromisorik gabe, ez dago aldaketarako 
prozesu alternatiboan pentsatzerik, eta faktore horiek sarriagotan agertuko dira egitura 
informaletan formaletan baino. Taularen lehenengo helburua eragileen suspergarrien 
eraketan elkarreragiten duten faktoreak nabarmentzea izango da, era jakin batean 
jardun dezaten. Hala ere, nolako dinamikak eman beharko diren ulertzeko orduan 
eraginkor egiten jakitea izango da erronka, horrela tokiko giza garapenerako prozesuen 
sorrerarako suspergarri ahaltsuak ezarri ahal izango direlako.

Woodhillek (2008) azaltzen duenez, lau eratako instituzioak logika zehatzarekin 
eta nolabaiteko hierarkiarekin egongo dira lotuta. Zenbait sinesmenek eta baliok, 
munduaren funtzionamenduari buruzko teoriekin batera, ekintza-batasun 
erabakigarria sortuko dute. Ekintza kooperatibora iristeko eta xedeak erdiesteko, 
pertsonek harremanak zein erakundeak sortuko dituzte. Aldi berean, estatuarekin, 
sektore pribatuarekin edo gizarte zibilarekin harremanetan dauden erakundeek 
aginduak, politikak zein estrategiak izango dituzte euren ekintzen gidari. Gizartea 
antolatzeko arkitekturarekin batera, hainbat arau formal eta informal ere badaude, 
erakundeek eta gizabanakoek zer egin behar duten edo ezer ez edo zer egin dezaketen 
edo zer ez egituratzeko. Esanahiaren, elkartearen, ekintzaren eta kontrolaren arteko 
elkarreraginaren ondorioz, honako hauxe sortuko da: a) garatzen diren zereginak 
eta banatzen diren produktuak nahiz zerbitzuak; eta, b) zentzuzko jarduketak eta 
jokabideak.

Nolako ekarpena egingo du marko horrek gure helburuan? Kontuan hartu beharko 
ditugun prozesuak eta elkarreraginak laburtzeko eta antolatzeko aukera emango digu. 
Ohiko azterketetan kontuan hartu ohi ez ziren TGGren dimentsioak nabarmendu 
eta agerian jarriko ditu. Dimentsioak kontuan hartu eta identifikatzean eta bere 
dinamikak aztertzen hastean, ikerketaren emaitza ona izango da berez, kausazko 
ondoriorik ateratzeko aukerarik eman ez arren.

Gizarteko edo erkidegoko sistema globala edo sektore edo instituzio zehatz bateko 
sistema partikularra aztertzeko marko bakoitzerako, ikerketan bertan oso garrantzitsua 
izango da azpieremu bakoitzaren osagaiak zein diren zehaztea. Taula hau egitean, 
sistema bakoitzaren ezaugarriak hartu beharko ditugu kontuan.

5. taula. Konplexutasunaren markoko elementuen xehetasunak

Mota Azalpena Adibideak

Esanahia

Sinesmenak eta 
balioak 

Sarritan oso sakonak diren 
azpiko suposamenduak, 
pertsonek bertan 
oinarritzen dituztelako 
euren erabakiak.

•  Balio eta sinesmen erlijiosoak.
•  Giza izaeraren proposamenak.
•  Zenbait gizakiren txirotasunari eta 

aberastasunari buruzko sinesmenak.
•  Gobernuek merkatuetan izan behar duten 

partaidetzaren irismenari buruzko sinesmenak.
•  Erantzukizun sozialera edo ustelkeriara 

bideratutako negozioen kudeaketari buruzko 
balioak.

Ulerkuntzarako 
markoak 

Komunikatzeko, 
fenomenoak azaltzeko 
eta ekintza bideratzeko 
erabilitako lengoaia, teoriak 
eta kontzeptuak.

•  Lengoaia.
•  Teoria ekonomikoa.
•  Lege eta gobernantza demokratikoaren 

printzipioak.

Elkartea

Erakundeak eta 
sareak 

Gobernuak, enpresek eta 
gizarte zibilak sortutako 
erakundeak.

•  Nazio Batuak.
•  Enpresa globalak.
•  Gobernuko agentziak.
•  Industriako elkarteak.
•  Enpresa txikiak.
•  Erakunde erlijiosoak.
•  Nazioarteko GKE.
•  Ekoizpeneko erakundeak.

Harremanak 
eta eragiketak 

Gizabanakoen eta 
erakundeen arteko 
harremanak sortzeko eta 
eusteko baliabideak.

• Merkatuak.
• Foro ekonomiko globala.
• Negozio-bazkariak.
• Elkartegintza zibila.

Kontrola

Aginduak, 
politikak eta 
estrategiak 

Zenbait taldek edo 
erakundek emandako edo 
erabakitako aginduak, 
ezarritako politikak zein 
jarrerak eta proposatutako 
estrategiak.

• Konstituzio nazionalak.
• Enpresak elkartzeko estatutuak.
• Konbentzio globalak.
•  Txirotasuna murrizteko estrategia nazionalak.
•  Gizarte-erantzukizuna duten enpresentzako 

estrategia korporatiboa.
•  Gobernuko zenbait politika (nekazaritza, 

osasuna, hezkuntza).

Arau formalak 
eta informalak

Arau formalek eta 
informalek behar besteko 
murriztapenak ezarriko 
dituzte, erakundeek eta 
gizabanakoek zenbait 
egoeratan nola jokatu behar 
duten jakin dezaten.

• Trafikoari buruzko arauak eta arauketak.
• Enpleguari buruzko legeak.
• Ingurumenari buruzko arauketa.

Ekintza

Eginkizunak, 
produktuak eta 
zerbitzuak 

Egindako eginkizunak, 
gobernuak eskainitako 
zerbitzuak zein produktuak, 
erakunde pribatuak eta 
gizarte zibila.

• Zergen administrazioa eta bilketa.
•  Osasuneko edo hezkuntzako zerbitzuen 

hornidura.
• Bankak eskainitako zerbitzu finantzarioak.
• Gobernuak egindako azpiegiturak.
• Industriak ekoitzitako produktuak.

Ohiko 
jarduketak eta 
jokabideak 

Gizabanakoek bizitza sozial, 
ekonomiko eta politikoan 
errepikatzen dituzten 
jarduketak eta jokabideak.

• Banakako erosketa-ereduak.

• Eragileek merkatuan izan ohi duten jokabidea.

• Jendea nola agurtu.

•  Funtzionarioak jendearekin nola jartzen diren 
harremanetan.

Iturria: Woodhill, 2010.

7. Sistemaren gaitasun nagusiak

Atal honetan, aurrekoen edukien laburpena egingo dugu, proposatutako ikuspegi ana-
litikoaren ikuskera integrala eskaintzeko. Behin eta berriro proposatu dugun bezala, 
hasteko onartu egingo dugu garapena sistema konplexutzat hartzea izango dela al-
daketarako prozesuak ulertu eta garatzeko modu onena. Hala ere, ikusi egin ahal izan 
dugunez, errealitatea ulertzeko orduan konplexutasunaren kategoriak lagungarriak 
izan daitezkeen arren, ez dute inolako arauzko dimentsiorik edukiko. 

TGG ulertzeko, ezinbestekoa izango da bere arauzko dimentsioari buruzko azalpen 
erabakigarria ematea. Hurrengo grafikoan, konplexutasunaren kategoriak nola 
integratu behar diren azaltzen saiatu gara, giza garapenaren sustatzaileak izan daitezen.

4. grafikoa. Tokiko giza garapenaren dinamika sistema moduan

Funtsezko 
erreferentziak

- Konplexutasuna:
Sorkuntza
Nortasuna eta 
zentzua
Erresilientzia
Iragarrezintasuna

- Aldaketa
-  Naturaren 

murriztapenak
- Globaltasuna

Aldaketarako 
prozesuaren ikuspegia

- Jabetzea
-  Berrikuntza 

instituzionala
- Ez-lineala
- Elkarmenpekotasunak
- Hasierako baldintzak
- Testuingurua
-  Ikaskuntza eta 

saiakuntza

Giza garapenaren helburuak:
Banakako ongizatea eta 

kolektiboa
Jasangarritasuna

Justizia

Aldaketa-prozesuak:
Berrikuntza instituzionala

(formala eta informala)

Sistemaren funtzionamendua: 
Gobernantza

Garapeneko eragileak:
Banakakoak eta kolektiboak

Sistemaren gaitasunak

Iturria: Berton egindakoa, Woodhillen arabera, 2010:48.

GGren prozesuaren funtsezko elementua gaitasun kolektiboaren kontzeptua izango 
da. Erreferentzia berri horren araberako estrategiak zehazteko orduan, erabakigarria 
izango da zer kontzeptu dugun gaitasun kolektiboaren inguruan. Hori dela eta, 
azalpen zehatza egin beharko da, helburu argiak ezartzeko eta politikak diseinatzeko. 
Atal honetan, bigarren mailako gaitasun kolektiboak izango ditugu hizpide, hau da, 
instituzio edo erakunde mailako gaitasunak, sistemaren gaitasun kolektiboak aurreko 
atalean azaldu ditugula kontuan hartuta.

Euren funtzionamendua arrakastatsua izan dadin, erakundeek, instituzioek eta 
enpresek gaitasun zehatz batzuk eduki beharko dituztela proposatzea ez da gaitasunen 
garapenaren ikuspegiaren berritasuna izango. Enpresako ekonomiaren eta administrazio 
publikoen munduan, hainbat eta hainbat proposamen daude horren inguruan. Dena 
dela, hasiera-hasieratik, entitate kolektibo bakoitzak oso helburu zehatzak eta aurretiaz 
zehaztutako topikoak edukiko omen ditu, demokrazia formalaren adiera jakin 
batean eta merkatuko ekonomiaren esparruan jarduteko, erakunde zein instituzio 
alternatiboak eta ingurunearekiko harreman desberdina bilatu gabe. Horren ondorioz, 
ez dute erantzungo zein diren beharrezko gaitasunak, GGren bigarren maila honetako 
unitateek giza garapenerako prozesuak sustatu ditzaten.

Erronka ez datza edozein instantzia publiko edo pribatuk gainditu beharreko 
funtzionamendu eraginkor hutsean, autonomia eduki nahi duelako nagusi den 
ereduarekiko prozesu kritikoan baizik. Helburu estrategikoenen funtzionamendua 
bermatzeko orduan jardunbidearen muin moduan zer eduki behar duten jakitea izango 
da xedea. Horregatik, aparte ulertutako gaitasunen zerrendan pentsatzea barik, multzo 
elkarlotua osatzen dutela ulertzea izango da helburua eta, bertan, guztiak beharrezkoak 
eta elkarreragileak direla onartzea, atzeraelikatu eta elkarren arteko eragina dutelako. 
Bestela esanda, gaitasun horien guztien ikuspegia bilatzean, oso kontuan hartu 
beharra dago gaitasun kolektibo integrala erakundeak daukan trebetasun kolektiboa 
edo trebezia izango dela eta, horren bidez, sisteman bertan edo kanpoan eginkizun 
partikularra edo prozesua garatzeko gai izan beharko dela. Gaitasun kolektibo integral 
horrek zenbait gaitasun kolektibo ditu osagai, eta, eurei esker, erakundeek badute 
zer eginik eta irauterik. Zein dira sistema eta erakunde guztietan dauden gaitasun 
kolektibo horiek eta nola egituratzen dira?

Lehenengo eta behin, gaitasun teknikoak eta zeharkako gaitasun funtzionalak bereizi 
beharko dira, gaitasun nabarien ezaugarri bereziak zein diren zehazteko. Zeharkako 
gaitasun funtzionalak edozein talde publiko edo pribatutan daudenak izango dira, 
euren konplexutasun-maila edo jarduketa-eremuko lurralde-irismena edonolakoa 
dela ere. Gure helburuari begira, horiexek izango dira interesgarrienak, taldearen 
oraingo eta etorkizuneko funtzionamenduan eragina duten erabakiak zehaztuko 
dituzte-eta.

Azalpen abstraktu samar hori Woodhillek (2010b:49) modu zehatzagoan 
proposatutakoaren bidez osatuko da. Bere esanetan, hain zuzen ere, honako gaitasun 
hauek eduki beharko dira aldaketa instituzionalari begira:

i)  Ingurumen-arloko jasangarritasunaren eta justizia sozialaren erronkak zehaz-
tea eta ulertzea.

ii)  Oso konplexua den mundu globala gobernatzea, desberdintasunen, txirota-
sunaren edo baliabide urrien gaineko lehiaren ondorioz ingurumeneko ko-
lapso-arriskuei, indarkeriari eta izuari aurre egin behar dietenean.

iii)  Berrikuntza teknologikoa gure garaiko erronketarantz bideratzea.

iv)  Gainditu behar dituzten arazoen aurrean sentiberagoak eta erresilienteagoak 
izan daitezen, erkidegoek eta gizarteek behar dituzten funtsezko aldaketa ins-
tituzional azkarrak gidatzea.

v)  Herritarren, liderren, enpresen, gobernuaren eta gizarte zibilaren arteko 
konpromiso-dinamika berriak abian jartzea.

Horrelaxe zehaztuz gero, gaitasun zorrotzegiak izango dira, bigarren mailako entita-
te guztiek bereganatu ditzaten. Hala ere, adierazi egin beharra dago erronka horiek 
benetan lagunduko digutela proposatzen diren gaitasunen ezaugarriei buruzko ideia 
argiagoa edukitzen, baina, era berean, hain arrotzak ere ez dira izango, nahiz eta beste 
eskala batean aurkeztu eta zehaztapen ñabartuagoak behar izan. 

Saiakera moduan, lehenengo zerrenda diseinatu eta eztabaida antolaturako oinarri 
moduan erabiliko dugu, gaitasunen azalpenean nahiz eraginkortasunean aurrera 
egin ahal izateko. Horretarako, Baserren eta Morganen, Woodhillen eta NBGPren 
lanak hartuko ditugu kontuan, emantzipaziorako prozesuak proposatzen dituen 
erakundearen beharrezko gaitasun kolektiboak identifikatu nahi dituztelako guztiek.

Baserrek eta Morganek (2008) zeharkako bost gaitasun proposatu dituzte, eta multzo 
elkarlotua izango balira bezala aurkeztuko dira hurrengo taulan. 



V. Gaitasun kolektiboak

63

5. grafikoa. Gaitasun kolektiboak

Egokitzeko eta 
berritzeko 
gaitasuna

Zeregin edo eginkizun 
logistikoak egiteko eta 

zerbitzuak zein teknikak 
eskaintzeko gaitasuna

Koherentzia eta aniztasuna 
orekatzeko gaitasuna

Harremanak ezartzeko eta babesak 
zein baliabideak lortzeko gaitasuna

Konpromisoa 
hartzeko eta 
erakartzeko 
gaitasuna

Iturria: Baser eta Morgan, 2008:104.

Konpromisoa hartzeko eta erakartzeko gaitasuna funtsezkoa izango da, eta, horren 
arabera, erakundeek borondatea edukitzeko, hautatzeko, jabekuntza lortzeko eta eu-
rentzako eremua sortzeko ahalmena izan beharko dute. Funtsezko gaitasun horren 
ondorioz, handinahia, uste sendoa, erabakigarritasuna eta nortasun kolektiboa eduki 
beharko dira. Hurrengo gaitasunen izenak euren edukien adierazgarri ezin hobeak di-
renez, oraingoz ez dugu xehetasun gehiago zertan emanik. Edonola ere, argi eta garbi 
adierazi beharra dago aurretiaz zehaztu beharko direla. 

Aldi berean, zeharkako bost gaitasun funtzional hauek zehaztu ditu NBGPk (2009): 1) 
alderdi interesdun guztien arteko elkarrizketari ekitea; 2) egoera aztertzea eta ikuskera 
sortzea; 3) politikak eta estrategiak zehaztea; 4) aurrekontua egitea, kudeatzea eta abian 
jartzea; eta, 5) kontrolatzea eta ebaluatzea. Bostak erabakigarriak eta ezinbestekoak 
badira ere, NBGPrekin bat gatoz egoera aztertzeko eta ikuskera sortzeko gaitasunaren 
zeresana nabaria dela adierazten duenean (hain zuzen ere, 2. gaitasuna da aurreko ze-
rrendan), horri esker baliabideak eta funtzionamendurako gaitasunen premiak ebalua-
tu ahal izango direlako. Gaitasun hori GGren prozesuaren estrategiaren oinarria izango 
da, eta oso pieza garrantzitsua ere izango da edozein erakunde edo erkidegorentzat, 
taldearen etorkizunerako ikuskera zehazteko eta lortu beharreko helburuak ezartzeko 
gai izango direlako. Gaitasun hori edukiz gero, indarreko gaitasunen aldean etorki-
zunerako zehaztu beharreko gaitasunak aztertu ahal izango dira. Hori dela eta, behar 
besteko gaitasunak eta premiak zehaztu ahal izango dira, zer gaitasun garatu beharko 
diren erantzun ahal izateko.

Gaitasun horiek Baserrek eta Morganek aipatutakoekin lotuta daudenez, biak integratu 
daitezke. Hartara, honako txertaketa hau egingo da: 1. gaitasuna (alderdi interesdun 
guztien arteko elkarrizketari ekitea) konpromisoa hartzeko eta erakartzeko gaitasunaren 
barruan dago kokatuta; 3. gaitasuna (politikak eta estrategiak zehaztea), koherentzia 
eta aniztasuna orekatzeko gaitasunaren barruan; 4. gaitasuna (aurrekontua egitea, 

kudeatzea eta abian jartzea), zeregin edo eginkizun logistikoak egiteko eta zerbitzuak 
zein teknikak eskaintzeko gaitasunaren barruan; eta 5. gaitasuna (kontrolatzea eta 
ebaluatzea), egokitzeko eta berritzeko gaitasunaren barruan. Dena dela, horrek ez 
du esan nahi euren artean erabateko bateratasunik dagoenik, txertaketa hori hain 
zentzugabea ez dela baizik. Hala ere, Baserren eta Morganen gaitasunen azalpenari 
emango diogu lehentasuna, irismen handiagoa du-eta.

Lehen esan dugun bezala, NBGPren 2. gaitasun kolektiboaren zeresana nabaria izango 
da, eta ez da erraz txertatuko Baserren eta Morganen gaitasunen eskeman. Nolanahi ere, 
horrek ez du esan nahi bateragarriak ez direnik. Aitzitik, osagarriak izango dira, gaitasun 
kolektibo horri esker behar bezala garatu ahal izango direlako oinarrizko bost gaitasunak.

Egoera konplexuko gaitasunak

Erakundeek ingurune konplexuan garatu beharko dute euren jarduera, eta, bertan, 
ziurgabetasuna nahiz hegazkortasuna izango dira nagusi. Hori dela eta, euren proiek-
tuak zailtasun erantsiei aurre egin beharko diete. Errealitate horren aurrean, zer gaita-
sun berri eduki beharko diren aztertu beharra dago.

Erresilientziaren kategoria erreferentzia izango da, edozein erakundek bere proiektua 
ingurune zailetan garatzeko eduki beharko duen gaitasuna nolakoa den adierazteko 
orduan. Woodhillek (2010b:53) azaldutako gaitasun sortuen zerrenda arazo horri 
emandako erantzuna izango da, berrikuntza instituzionalaren arabera erresilientzia 
gehien eskaini dezaketenak proposatuko ditu-eta. Gaur egungo egoeran jarduteko 
beharrezkoak diren gaitasunak honako hauexek direla dio:

a)  Konplexutasunean nabigatzea: sistema sozialen berezko iragarrezintasun eta 
konplexutasunaren barruan jarduteko gai izatea. 

b)  Lankidetzapeko ikaskuntza: zenbat eta gaitasun handiagoa eduki lankidetzapean 
ikasteko, orduan eta handiagoa izango da berrikuntza instituzionalerako 
gaitasuna. Ez dago ikaskuntza pasiboko prozesurik ezartzerik, gobernuak edo 
akademiak izango direlako erakundeek, enpresek edo administrazioek ezarri 
beharreko irtenbideak proposatuko dituztenak. Ezinbesteko berrikuntza 
instituzionala gertatu dadin, eragileen arteko elkarreraginak kontuan hartzen 
dituen ikaskuntza-prozesua sortu beharko da. Horrela, bada, egokitzeko eta 
berritzeko gaitasun aipatuan zehaztu beharko da nolako garrantzia duen 
prozesu horrek.

c)  Konpromiso politikoa: berrikuntza instituzionala proiektu politikoa izango 
da. Hemen, boterearen eta agintaritzaren dinamiken garrantzia nabarmen-
duko da, konpromiso honek behar dituenen aldean: botere-harremanak ikus-
teko eta kritikatzeko gaitasuna; konpromiso politikoaren modalitate egokiari 
buruzko judizioak egiteko gaitasuna; behaketarako, advocacyrako eta eragin 
politikorako prozesuekin lotutako gaitasuna; eta komunikabideak euren adie-

razpide guztietan erabiltzeko gaitasuna. Gaitasun horiek konpromisoa hartze-
ko eta erakartzeko gaitasunaren barruan integratu ditugu.

d)  Autohausnarketa: aldaketa soziala prozesu emozionala izango da; eragileek 
autohausnarketarako dituzten gaitasunak ezinbestekoak izango direnez, nor-
beraren onarpenak eta sinesmenak jarri beharko dira kolokan. Izan ere, ondo 
baino hobeto zehaztu beharra dago egokitzeko eta berritzeko gaitasuna.

Gaitasun funtzional nabarien zerrendaren lehenengo saialdi hau txertaketaren ondo-
rioz sortu da. Gaitasunen zerrenda egiteak ez du esan nahi proposatutako helburua 
amaituta dagoenik. Lehenengo eta behin, zerrenda horrek ez du erreferentzia bakar 
eta itxia izan nahi, behar bezalako aukera eskaini nahi duelako bere hautaketan kon-
tuan hartutako irizpideei eta antzemandako gaitasun zehatzei buruz eztabaidatzeko. 
Bigarrenez, oso gogoan eduki beharko da gaitasun horiek justizia sozialaren helburua-
ren arabera ulertu beharko direla eta giza garapenaren arauzko dimentsiotik ebaluatu 
beharko direla. Hirugarrenez, eraginkorrak izateko, zehaztu egin beharko dira, eta 
beharrezko adierazleak ezarri beharko dira.

6. taula. Gaitasun kolektibo funtzional nabarien zerrenda

Aztertzeko eta etorkizunerako ikuskera 
zehazteko gaitasuna

-  Erresilientzia.

Konpromisoa hartzeko eta erakartzeko 
gaitasuna

- Botere-harremanak aztertzea eta kritikatzea.
- Konpromiso-mota egokiei buruzko judizioak.
- Eragin politikoa.
- Komunikabideen erabilera.

Harremanak ezartzeko eta babesak lortzeko 
gaitasuna

Koherentzia eta aniztasuna orekatzeko 
gaitasuna

Egokitzeko eta berritzeko gaitasuna - Ikaskuntza.
- Autohausnarketa eta autokritika.
-  Zenbait jakintza-mota bateratzea eta 

kudeaketan nahiz erabakietan tokiko jakintza 
ezartzea.

-  Naturaren murriztapenak estrategian 
txertatzeko gaitasuna.

Arazo konplexuen aurrean, erabakiak 
hartzeko gaitasuna

- Konplexutasunean nabigatzea.

Zereginak egiteko gaitasuna

Iturria: Berton egindakoa.

1. Sarrera. Tokiko garapenerako proposamen zabalak

TGGren proposamena bi erreferente teorikotan dago kokatuta: a) giza garapena 
arauzko erreferentzia moduan onartzea, bertan garapena azaltzen duen gaitasunen 
ikuspegia proposatzen delako ebaluaziorako esparru nabari moduan (pertsonen, insti-
tuzioen eta gizarteen gaitasunak); eta, b) tokiko dimentsioa garapena aztertzeko espa-
rruaren erreferentzia moduan proposatzea. 

Tokiko dimentsioa proposatuko da, arlo egokiena izango omen delako giza garapena 
kontuan hartzen duten aldaketa-prozesuak aztertzeko eta finkapenerako zailtasunen 
zein aukeren adierazgarri diren dinamikak arakatzeko. Proposamen horretan, ikuspegi 
“munizipalistatik” haratago, honako hauxe izango da tokikoa: gune zehatz batean 
proiektu bateratuaren arabera diharduen gizartea egotea eta, bertan, pertsonek prozesu 
partekatua ulertzeko eta bizitzeko aukera edukitzea. 

Azken batean, bi erreferenteek bat egitean, TGGren ikuspegiak dimentsio anitzeko, 
intentziozko eta arauzko garapenaren kontzeptua proposatuko du. Izan ere, lurralde 
zehatz batean egongo da kokatuta, eta bertako gizartea eragile kolektiboa izango da. 
TGGk oso kontuan hartuko du gizarteak lurralde jakin batean nola diharduen, giza 
garapenaren erreferentea den banakako giza ongizatea eta kolektiboa bilatzeko orduan.

Tokiko garapena helburu nagusi duten hainbat proposamen teoriko eta politiko daude. 
Euren artean, talde bat ekonomia tradizionalaren proposamenak eskala murriztuagoan 
aurkeztera mugatuko da deszentralizazioan. Beste talde kritiko batek, ordea, funtsezko 
bi ezaugarriren araberako proposamen sortzaileak egingo ditu: a) gizarteen garapenean 
ikuspegi integrala kontuan hartzea, hau da, ekonomikotik haratago doazen beste 
dimentsio batzuk ezartzea; eta, b) garapenaren izaera endogenoa nabarmentzea eta 
protagonismoa tokiko eragileen zein baliabideen esku uztea.

Azken proposamen horiek oso lotura estua izango dute TGGrekin. Dena dela, badago 
aldea nabarmentzen duen faktorerik, eta, horren ondorioz, TGGren berezitasuna 
azpimarratu beharra dago: arauzko dimentsioa tokiko garapenaren elementu eratzaile 
moduan erabakigarritasunez onartzea, giza garapenaren oinarriak kontuan hartuta. 
Tokiko garapenerako zenbait proposamenetan, berariazkoa izango da nola edo 
hala, baina ez da funtsezkoa izango estrategiak zehazteko orduan. Horren bidez, ez 
dugu baieztatu nahi TGG eta azken horiek proposamen aurkariak edo elkarrekiko 
baztertzaileak direnik. Aitzitik, TGGk euren proposamen asko eta asko hartzen ditu 
kontuan. 



Tokiko Giza Garapenaren marko teoriko eta metodologikoa

70

Tokiko garapena honelaxe ulertzen duten ekarpenak hartuko dira kontuan: dinamika 
konplexu bezain sistemikoa izango da, eta, bertan, ongizatearen lorpenari begira lurralde 
bakoitzak dituen murriztapen eta ahalmen ekonomiko, kultural, politiko eta sozialak 
egituratuko dira. 

Alde horretatik, Latinoamerikarako eta Kariberako Batzorde Ekonomikoko 
Latinoamerikako eta Karibeko Plangintza Ekonomiko eta  Sozialerako Institutuak 
(ILPES/CEPAL) Lurraldeko Garapen Ekonomikorako (LGE) egindako proposamena 
nabarmendu beharra dago. Hain zuzen ere, honako azalpen hau emango du LGEri 
buruz: tokiko gizarteak daukan gaitasuna, aurrerapen material, berdintasun, justizia zein 
jasangarritasunerako asmo kolektiboak zehazteko eta euren lorpenerako beharrezkoak diren 
tokiko baliabide endogenoak mobilizatzeko. Beraz, bat dator gaitasunen garapenaren 
inguruko proposamenekin, sistemaren gaitasuna funtsezko elementutzat joko delako 
ongizate kolektiboko emaitzak erdiesteko orduan.

LGE hobeto ulertu nahian, politikak arrakastatsuak izan daitezen, Rodríguezek, 
Bernalek eta Cuervok (2012) aipatzen dituzten irizpideak ikusiko ditugu: 

i)  Integraltasuna: fronte osagarrietan aldi berean esku hartzea.

ii)  Malgutasuna: esku hartzeko estrategia integralak pixkanakako prozesuaren 
emaitza izan beharko dira. Bertan, gainera, garapenerako esperientzia bakoit-
za erabat jatorrizkoa den ibilbidea izango da, osagaiak bere erara nahastuko 
ditu eta testuinguru historiko, sozial eta instituzional zehatzean mugituko da.

iii)  Deszentralizazioa.

iv)  Aniztasuna: irekiera eta gaitasuna edukitzea, teknikaren zein ingurumenaren 
arloko betiko jakintzak berreskuratzeko eta egokitzeko.

v)  Ekintza kolektiboa: koordinaziorako eta talde-lanerako trebetasun sozialak 
funtsezkoak izango dira, azterlan honetan ikergai ditugun bezalako esperient-
zietako arrakasta azaltzeko orduan.

vi)  Jasangarritasuna: esperientziak sendotu baino lehen, hamarkada bat edo bi 
igaro beharko dira. Dena dela, horrek ez du esan nahi epe laburrean emaitza 
onik lortzerik ez dagoenik.

Bestetik, garapen endogenoa ere badugu, eta lurraldea bere proposamenaren ardatza 
izango da. Beraz honako hauxe izango da: gizarte guztien berezko gatazka soziala 
adierazteko lekua. Hartara, lurraldearen kontzeptuaren irismena zehaztu beharko da:

i)  Esangurarik gabeko eremu bereizgabearen aurkako eremua izango da: tokiko 
lurraldea entitate esanguratsua izango da, kulturala, eta denboran zein espa-
zioan egongo da lekuratuta. Harremanezko nortasun-leku historikoa izango 
da, eta euren artean nahiz ingurune natural eta sozialarekin lotutako hainbat 

eragileren (banakakoak eta kolektiboak) elkarreraginaren ondorioz sortuko 
da. Beraz, tokiko lurraldea bizipenezko produktu historiko, kultural eta sozia-
la izango da, eta bere morfologia zein adierazpideak gizabanakoaren, gizartea-
ren eta naturaren arteko elkarreragin guztien emaitza izango dira.

ii)  Eraketa politikoko eremua izango da. Ez dago subjektuen kanpotik, intentziozko 
ekintza sozialeko sistema da-eta, eraketa sozialeko eremua, alegia. Tokiko 
lurraldeak boterea dakar, eta, estrategia moduan proposatzen ez bada, lurraldea ez 
da eraginkorra izango. Hori dela eta, tokiko lurraldearen ikuspegi geografikotik 
politikora igaro beharko gara. Oso interpretazio esanguratsua izango da, prozesu 
sozial, ekonomiko, teknologiko eta kulturalak jarduketa politikoekin zein 
eragileen estrategiekin lotzeko aukera emango du-eta.

Tokiko lurraldeek dinamika endogenoak sortuko dituzte, eta bertako ekoizpen-
sistemaren nahiz ingurune instituzional eta kulturalaren garapenerako beharrezkoak 
diren baliabide kolektibo berezien lurralde-metaketan egongo dira oinarrituta.

Garapen endogenoaren oinarri teorikoak hiru zutabe osagarritan dautza:

i)  Konplexutasuna: garapenaren ikuspegi holistikoa hartuko du abiapuntutzat. 
Errealitatera hurbiltzeko, batasuna onartuko du aniztasunean; eta unibertsaltasuna, 
bakuntasunean. Horrez gain, gaiak eta balioak norberaren, tokiko interesen 
arabera berriro zehazteko aukera ere emango du. Garapenaren kontzeptuko 
modernotasuna-nortasuna eta antzeko tentsio historikoak konponduko ditu, 
garapenaren egiturazko faktoreak, faktore instituzionalak eta harremanezko 
faktoreak balioestean. Beraz, garapen endogenorako politikak zenbait eratako 
helburuak bateratu beharko ditu.

ii)  Aniztasuna: lurraldeko errealitateen eta, horren ondorioz, garapenerako bi-
deen aniztasuna aitortuko du. Era berean, tokiko dinamikak ere zehaztuko 
ditu, garapenerako lurraldeko gaitasunak sortu ahal izateko. 

iii)  Estrategia: intentziozko ekintza soziala lurraldeko proiektu politikotzat joko 
du. Beretzat, garapena erronka politikoa izango da. Garapenaren begirada 
konstruktibo, ez-aprioristiko, instrumental edo aseptikoa izango da. Ikuspegi 
honek garapenaren prozesua bera interpretatuko du lurraldeen euren gaitasunen 
arabera (egoerazko testuinguruan kokapen zehatza dutela eta tokiko gizarteek 
euren ezaugarri bereizgarriak dituztela kontuan hartuta) eta lurraldean eragina 
duten eragileek bultzatutako politikaren arabera.

Aurrekoaren haritik, lekuan oinarritutako garapenak modu espazial eta instituzionalean 
txertatuta interpretatuko du tokiko maila (Bradford, 2012). Tokiko erronka asko 
munduko ekonomiaren dinamikatik eta gobernuen goragoko mailako erabakietatik 
datoz. Faktore horiek tokiko ibilbideak egituratuko dituzte beti. Lekuko garapenean, 
“tokikoa” ez da izango ez aparteko gunea ez erkidego homogeneoa. Izan ere, leku 

bereizgarria izango da harreman instituzional zabalagoetan, eta erkidegoak tokikotik 
kanpoko indar politiko eta ekonomikoekin dituen elkarreraginak izango ditu osagai.

Proposamen honek tokikoaren eta lurraldeko aldaketaren “eskala arteko” azterketa 
dinamikoa eskainiko du. Gizarte zibileko eragileen, estatuaren eta merkatuaren arteko 
harremanak arakatuko ditu gobernantza-sistema berrien eta garapenerako estrategien 
eraketan. Bere kezka nagusia ez dira zentralizazioaren eta deszentralizazioaren arteko 
tentsioen ondorioz sortutako arazoak izango, baldintzatasunaren eta subsidiariota-
sunaren printzipioen arteko konpromisoen negoziaketa baizik. 

Azaldutako kontzeptu horietatik, tokiko garapenaren ikuspegi zabalaren osagai diren 
elementu bateratuak aterako dira, eta, labur-labur esanda, honako hauexek izango dira:

i)  Prozesu honetan, lurralde zehatzean kokatutako eta proiektu bateratuan egi-
turatutako dimentsio ekonomiko, sozial, kultural eta politiko instituzionalak 
hartuko dira kontuan.

ii)  Arlokako politiketako azterketaren zatikapena gainditzeko moduko ikuspegi 
integrala proposatuko da.

iii)  Gizartearen eta bertako eragileen gaitasunak aldaketaren zein garapenaren 
erreferentzia direla adieraziko da.

iv)  Endogenotasuna edo jabetzea funtsezko elementua izango da: gizarte bakoitzak 
behar besteko gaitasuna izan beharko du, bere lehentasunak zein izango diren 
eta ondoen nola lortuko dituen erabakitzeko. Beraz, agerikoa izango da errezeta 
orokorrik ez dagoela. Hori dela eta, aitortu egin beharko da garapena bera 
sistemari berari dagokion erabaki kolektiboa izango dela.

v)  Aurreko puntuak onartzean, erronka berriari aurre egin beharko diogu, hau 
da, oso konplexua izango da gizarteak eragile anitzek bultzatutako prozesu 
dinamikoen egituraketa direla adieraztea.

Azaldutako proposamenetan garapen soziala aipatzen bada ere eta bidezkoa ere badela 
adierazten bada ere, arauzko dimentsioa ez da behar bezain berariaz agertuko funtsezko 
erreferente moduan. 

2. Tokiko Giza Garapenaren ikuspegia

Gure ikerlanaren helburu nagusia tokiko giza garapenaren prozesuak zenbait testuinguru 
sozialetan aztertzea izango da. Horretarako, prozesu horiek zehaztu, zer baldintzapetan 
sortzen diren eta sendotu edo ahuldu nahian nola bilakatzen diren aztertu eta TGGko 
emaitzetan eta beste prozesu batzuetako dinamizatzaile moduan nolako eragina duten 
ebaluatuko dugu. Tokiko gizarteen funtzionamenduaren marko integralean prozesu 
horiek nolako elkarloturak dituzten jakin nahi dugu, bakoitzaren azterketa berezitik 
haratago.

Horren ondorioz, TGGren azalpen hau proposatuko dugu: prozesu integrala edo 
prozesuen multzoa izango da, eta, horren bidez, gizarte bakoitzak autonomiaz erabakiko 
du nolako etorkizuna izan nahi eta ahal duen, hau da, beretzat baliotsua den ongizatea. 
Ongizate hori, gainera, lurralde berean eskala txiki zein ertainean antolatutako 
gizabanako, talde sozial eta erkidegoentzako aukeren zabalkuntza izango da, baita euren 
gaitasun nahiz baliabideen mobilizazioa ere. Horrela, bada, genero-berdintasuna kontuan 
hartzen duen berdintasunezko onura bateratua lortu ahal izango dute giza garapenaren 
ikuspegitik ebaluatutako termino ekonomiko, sozial eta politikoetan. 

2.1. Markoaren ezaugarri orokorrak

Ikerketarako eskainitako markoa Ongizate Erregimenen Ereduan dago oinarrituta. 
Batheko Unibertsitateko WellDev programak proposatu zuen arren, zenbait aldaketa 
egin zaizkio, TGGren prozesuei buruzko ikerketaren lehentasun berezietara egokitu 
ahal izateko.

7. taula. Tokiko giza garapenerako prozesuen marko analitikoa

Ez du TGG azaltzen duen eredu teorikoa izan nahi, TGGren prozesuak kontuan har-
tzen dituen markoa baizik. Horri esker, gainera, honako hauxe egin ahal izango dugu: 

a) prozesu horiek antzematea eta nolabaiteko egituraketa-unitate berezia eratzen du-
ten kategorietan multzokatzea; b) euren arteko harreman adierazgarrienak zehaztea; 
eta, c) gizarte zehatz batean TGGren sistemaren ikuspegi integrala ezartzea.

Hasteko, ikuspegi pluralista onartuko da, eta zenbait ikuspegi metodologiko hartu 
beharko dira kontuan, eragileen eta abian dauden prozesuen arteko harremanak 
aztertu behar direnean. Horretarako, onartu egin beharko da aniztasun hori onetsi 
beharra dagoela, sistema konplexua nola dabilen jakin ahal izateko.

Markoak ere ez du inolako arauzko asmorik izango, erkidegoak TGGko emaitzak 
lortzeko gertatu behar diren prozesu guztiak proposatzeko. Izan ere, gizarte guztietan 
jokoan dauden prozesuen dinamika bakarrik ulertu nahi du.

Bestetik, marko hau aurkeztuta ere, ez du esan nahi ikerketak lehentasunez bideratu 
behar direnik gizarte bakoitzaren azterketa globaletarantz, euren erabilgarritasuna 
gutxiesteko asmorik gabe. Proposamen honen bitartez, behar den moduko panoramika 
eskaini nahi dugu, abian jarri daitezkeen ikerketa partzial guztiak koherentziaz 
miresteko eta, aldi berean, TGG ardatz egituratzaile moduan daukan ikerketa-
estrategia zehazteko.

2.2. Kategoria nagusiak

TGGren prozesuen dinamika zein den jakiteko, honako atal hauek aztertzea propo-
satuko dugu:

a) Ongizatea lortzeko prozesuak

Hemen, giza garapenaren berezko ongizateko emaitzetara garamatzaten prozesu 
sozialak edo kolektiboak eta partikularrak edo pribatuak hartuko ditugu kontuan. 
Estatua, merkatua, erkidegoa eta familia ondasunak eta zerbitzuak hornitzeko iturri 
nagusiak direla adieraztea izango da proposamen honen oinarria. Instituzio bakoitzari 
eginkizunak esleitzeko orduan zenbait mota edo kategoria orokor aipatu daitezkeen 
arren, tokiko gizarte bakoitzak ezaugarri desberdinak izango ditu, ongizatearen lor-
penerako prozesuen garapenerako erantzukizun instituzionalen matrizea eratzeko or-
duan.

Ongizatearen intsumoak diren ondasunak eta zerbitzuak hornitzen dituzten 
instituzioen eta pertsonen arteko harremanak antzematea izango da xedea. Harreman 
horiek, gainera, ez dira isolatuta aztertuko instituzio bakoitzaren barruan, elkarlotzen 
den multzoa eratuko dutelako. Halaber, prozesu horiek herrialdetik kanpoko esparru 
globalarekin dituzten loturak ere aztertu beharko dira, gero eta garrantzi handiagoko 
faktorea izango delako, globalizazioaren ondorioz elkarmenpekotasuna oso handia 
dela kontuan hartuta.



VI. Marko analitikorako proposamen metodologikoa

75

b) Faktore baldintzatzaileak edo marko sozio-politikoa

Gizarteko egitura sozial, politiko eta ekonomikoak funtsezko erreferentea izango 
dira. Bertan, hain zuzen ere, honako hauexek egongo dira kokatuta: zenbait arlotan 
diharduten indarrak, ezartzen dituzten loturak, euren arteko korrelazioa eta balioen, 
jarreren zein sinesmenen isilbidezko edo berariazko ereduak. Beraz, azalpen hutsetik 
haratago joatea eta ikuspegi dinamikoa eskaintzea izango da helburua. Hau da, egitura 
sozio-politikoak nolakoak diren jakitea eta nolako dinamika duten taldean eta bere 
etorkizunean eragina duten erabakiak hartzeko prozesuan. Ikuspegi zabal horretatik 
ulertutako tokiko gizartearen gobernantzaren azterketa, beraz, metodologiari buruzko 
agiri berezian azalduko diren zereginetakoa izango da.

Politika publikoak lurralderatzea funtsezko proposamenetakoa izango da proiektu 
kolektibotzat hartutako tokiko garapenaren ikuspegi zabaletik, kapitulu honen 
hasieran adierazi dugun bezala. Politikak lurralderatzeko, lurraldearen pertzepzio 
dinamikoa eduki beharko da, eta ezarpen teknokratiko hutsa egiteko edozein saialdi 
gainditu beharra dago, deszentralizazioa, esaterako. Prozesu sortzailea aztergai nagusia 
izango da, gobernuak eta eragileek behar besteko ekintzak diseinatuko dituztelako 
horren bitartez, zenbait gobernu-mailak eta erakunde publikoek lurraldean betearazten 
dituzten neurriak dimentsionatu, egokitu, osatu eta egituratzeko. Era berean, 
lurraldeko instituzioen, kulturaren, antolaeraren eta baliabideen arloko lehentasun eta 
dinamikekin ere parekatuko dituzte.

Prozesu horren bidez, honako hauxe egingo da: i) botere publikoen jarduketa-
prozesuak deseratzea eta berreratzea; ii) gobernu zentralaren eta tokiko gobernuen 
arteko harremanak, aliantzak eta gatazkak aztertzea, instantzia horiek politika zehatz 
bakoitzean nola esku hartzen duten eta zer emaitza berezi lortzen duten zehazteko eta, 
horren bidez, sortutako mekanismoak eta koordinazio-motak nabarmentzeko; eta, 
iii) tokiko gobernuek lurralderatutako politika publikoen ezarpen-prozesuan dituzten 
gaitasunak argitzea. Horretarako, instituzioen arteko harremanen bilbadura konplexua 
ulertu beharko da, eta, bertan, koordinazioa ez da beti estatuko ingeniaritzaren 
kohesiorako elementua izango.

Lurralderatzeko prozesuak honako hauexei emango die lehentasuna: jarduketaren 
edukiak; erabakiak hartzeko modua; prestatzeko eta abian jartzeko prozesuan 
txertatutako gobernu-mailak; eta elkarmenpeko harremanen dinamika, bertan 
alderdiek elkarri aurka egin eta baldintza desberdinetan negoziatuko dutelako tokiko 
lehentasunen atentzioa.

c) TGGren prozesuak

Atal honetan, TGGren prozesuak antzeman eta aztertu egingo ditugu, eta, batez ere, 
honako honexeri emango diogu lehentasuna: gizarte bakoitzaren garapenerako estrategiak 
prestatzeko prozesuak eta herritarren zein eragile sozialen benetako partaidetza. Hartara, 

euren jabetze-maila nolakoa den zehaztu ahal izango dugu. Helburu zehatzetakoa 
ekonomia solidarioaren esparruan gertatzen diren TGGren prozesuak antzematea eta 
aztertzea izango da, baina beste agiri batean landuko ditugu modu berezian.

Aurreko hiru atalak harremanetan jarri eta ebaluatu egin beharko dira, giza 
garapenaren berezko ongizateko emaitzak erdietsi nahi izanez gero. Helburua ez 
da izango bakoitzean garatutako prozesuak besterik gabe aztertzea, emaitza horien 
lorpenerako dituzten egokitasun eta eraginkortasunaren arabera ebaluatzea baizik. 
Hori dela eta, markoa erabiltzeko orduan, funtsezkoa izango da atal bakoitzak lotura 
zuzena edukitzea ongizateko emaitzekin.

Prozesuetako eragileak

Zer eragile-talde hartu beharko dira kontuan prozesuak aztertzeko orduan? Woodhillek 
(2010ª:29) lau talde bereizi ditu:

6. grafikoa. Prozesuetako eragileak

Gobernua

Herritarrak
Pertsonak

Sektore pribatua Gizarte zibila

Iturria: Woodhill, 2010. 

Batez ere, gizarte zibileko taldeetan eta herritarren artean zer gertatzen den jakin nahi 
dugu, hortxe bertan sortuko direlako gizarte bakoitzean gauzatu nahi izandako etorki-
zuneko ikuspegiak eratzen dituzten balioak. Dena dela, nahiz eta bi taldeak aitatu, ez 
da ulertu beharko biek adostasunez eta batera dihardutenik. Aitzitik, zenbait gatazka 
eta borroka gertatuko dira euren barruan, eta oinarrizkoak izango dira sistemaren di-
namika ulertzeko orduan. Hala ere, bestetik, talde edo kolektibo moduan ere beteko 
dute euren zeregina.

Xedea ez da izango taldeen azalpen xehea eta talde bakoitzeko eragileen azalpen 
psikologikoa egitea, honako hauxe baizik: a) TGGri begira oso garrantzitsuak 
diren eragileak eta prozesuak antzemateko moduko ebaluazio-azterketa egitea; eta, 
b) taldeko bertako eta beste talde batzuekiko nahiz ingurunearekiko harremanak 
kontuan hartzea. 

d) Ongizateko emaitzak: banakakoak eta kolektiboak

Maila bakoitzean kontuan hartu beharreko dimentsioak eta bakoitza neurtzeko adie-
razleak hautatzea erronka metodologiko nagusia izango da. Geroxeago, 4. atalean, 
lehenengo proposamena egingo dugu. Edonola ere, ongizateko emaitzen neurketara 
ahalik eta gehien hurbilduko gaituzten adierazleak eta ebaluazio-prozesuak zehaztea 
erronka nagusia izango da oraindik, baita ahalegin gehiago erakarriko dituen zeregin 
amaigabea ere. 

e) Zeharkako kategoriak

Aurreko lau atalen azterketa gurutzatu behar duten hiru kategoria proposatuko ditu-
gu: generoaren ikuspegia, naturarekiko harremanak eta gaitasun kolektiboak. Gaita-
sun kolektiboen zeharkakotasuna funtsezko erreferentzia izango da, ikerlan honetan 
landu nahi ditugun proposamen berritzaileetakoa ezarriko duelako. Emaitzen atalean 
berariaz agertzen bada ere, beste hiruretan ere hartu beharra dago kontuan. Gaitasun 
kolektiboak prozesu eta emaitza moduan aztertu daitezkeenez, esleipen bikoitz hori 
zentzuzkoa izango da erabat, eta ez du inolako bikoiztasunik sortuko. 

Azkenik, “gaitasunak, aldaketa eta emaitzak” erreferentzia hirukoitza agertuko da 
erdian –Baser eta Morganena (2008)–, eta zeregin bikoitza proposatuko du: a) pro-
posatutako eremuen arteko elkarloturak aztertu beharra; eta, b) azterketaren dina-
mikotasuna, gaitasunen, aldaketaren eta emaitzen arteko loturak tokiko giza garape-
naren sustatzailetzat hartuko dira-eta.

Markoak kasuan kasuko eginkizunak bete ditzan, elementu bakoitzaren hedapen 
metodologikoan egin beharko da aurrera. Generoaren eta ingurumenaren zeharkako 
kategoriak aparte jorratuko ditugu. Azterlan honetan, ongizatea lortzeko prozesuetako 
proposamen metodologikoa garatuko da. Horrez gain, gaitasunen garapenari eta 
gaitasun kolektiboei buruzko aurreko kapituluak ere hartu beharko dira kontuan, 
eredu zein gidalerro metodologikoak ere badaudelako bertan. 

3. Ongizatea lortzeko prozesuak

Pertsonen ongizatea lortzeko, banakako eta taldekako zenbait prozesu jarri beharko 
dira abian, eta instituzio formal zein informalen marko zehatzean gertatuko dira. 
Norberaren ahaleginik gabe ongizatea lortzerik ez badago ere, abentura partikular 
eta kolektiboen garapenerako marko instituzional hori barik ere ezin izango dira 
azaldu eta sortu, modalitatea eta intentsitatea edonolakoak direla ere.

Ongizatearen lorpenerako bideak aztertzeko, honako hauxe bereizi beharra dago: 
prozesu kolektibo eta instituzionalak kontuan hartzen dituen dimentsio soziala eta 
pertsonek edo familiek garatutako prozesuak kontuan hartzen dituen dimentsio 

pribatua. Banakako dimentsio horretan, hainbat eta hainbat eratara bateratu ahal 
izango dira ustezko ibilbideak. Pertsona edo familia bakoitzak (kontuan hartutako 
unitatearen arabera) bere ibilbidea eratuko du, eskura dituen baliabideen eta gaitasunen 
araberako ongizatea bilatzeko eta lortzeko. Talde zehatz batean ongizatea nola lortzen 
den ulertu nahi izanez gero, ezinbestekoa izango da dimentsio hori aztertzea. 

Geure ikerlanean, prozesu sozial edo kolektiboak aztertuko ditugu, baina abiapuntu 
argi baino argiagoa izango da bi dimentsioen artean dagoen elkarmenpekotasuna: 
dimentsio partikularra eta soziala edo kolektiboa. Pertsonen sormena oso handia bada 
ere, ongizatea eskuratzeko moduak bizileku duten gizartearen ezaugarri orokorren 
eraginpean daude bete-betean. Hori dela eta, zentzuzkoa izango da dimentsio sozial 
hori lantzeko erabakia hartu izana. 

Aldi berean, badago dimentsio sozial hori zenbait mailatan aztertzerik: batetik, estatu-
mailari dagokiona; eta, bestetik, tokikoari dagokiona. Bertan, gainera, zenbait azpimaila 
ere egon daitezke (udal-maila, probintzia-maila, sail-maila...). Lehenengoan, goragoko 
mailako instituzioak egongo dira, eta lurralde osoaren gaineko eragina edo agintaritza 
izango dute. Bigarrenean, ordea, azpimaila bakoitzeko prozesu bereziak egongo dira, beti 
estatu-markoa kontuan hartuta. Gainera, ezaugarri bereizgarriak ere eduki ahal izango 
dituzte ongizatea erdiesteko orduan. Tokiko dimentsioaren azterketaren inguruko kezka 
nabaria dagoenez, bi mailak aparte jorratu beharko dira. Edonola ere, bereizkuntza hori 
metodologikoa izango da, ez dagoelako tokiko maila aztertzerik, estatuak ezarritako 
mekanismoak zein diren ondo baino hobeto jakin gabe. Dena dela, estatu-markoak ez 
du ongizatearen prozesuen azterketa agortuko. Tokiko faktore sozial, kultural, politiko, 
geografikoak... funtsezkoak izango dira, gizarte bakoitzak ongizatearen erdiespenari 
begira nolako ahalmenak, zailtasunak eta lorpenak dituen jakiteko.

Honaino, ongizatearen prozesuak aztertzeko hiru maila zehaztu ditugu: bata, prozesu 
pribatu edo partikularrei dagokiena; eta beste biak, estatu-mailako nahiz tokiko 
prozesuei dagozkienak. Horrez gain, bertan gero eta eragin handiagoa daukan beste 
prozesu bat ere hartu beharko genuke kontuan: kanpokoarekiko harremanak, hau 
da, estatuko mugetatik haratago dagoen eremuarekikoa, eremu globalarekikoa, alegia. 
Gero eta maizago, ongizatearen lorpenerako prozesuak aztertzen direnean, hiru maila 
horien eta eremu horren artean dauden elkarmenpekotasunak zehaztu beharko dira.

3.1. Ongizatea lortzeko prozesuen azterketa

Sistema sozial eta ekonomikoa ez badabil, ez dago ongizaterik lortzerik. Hori dela eta, 
biztanleen ongizatea sortzeko daukan gaitasunaren edo ezintasunaren arabera ebaluatu 
beharko dugu eredu ekonomikoa. Herrialde batean nagusi den eredu ekonomikoaren 
lehentasunezko helburua biztanleei behar beste ondasun eta zerbitzu bermatzea izan 
beharko da, duintasunez bizitzeko aukera izan dezaten. Ikuspegi makro horretatik, 
ebatzi beharreko bi arazo handi jarriko dira aurrez aurre, ongizatearen prozesuak 
aztertzeko orduan:

a)  jarduera ekonomikoak bertako kideen erabateko bizimodurako eskakizunak es-
taltzeko behar beste ondasun eta zerbitzu ekoizten dituela bermatzea;

b)  gizarteak une jakin batean eskuragarri dituen ondasun eta zerbitzu guztiak 
pertsonen eta familien artean banatzen direla bermatzea, pertsona guztiek bizitza 
duinaren atalasearen, ongizatearen lorpenerako ezinbestekoak diren baliabideak 
eskuratzeko aukera izan dezaten.

Ohiko azterketa ekonomikoek ez diete behar den moduko erantzunik eman bi arazo 
horiei. Honako hauxe zuzen-zuzenean jarri beharko da aurrez aurre: a) erabilgarrita-
sunaren aldetik, ez da erabilgarritasun generikoa, bizitza duinaren atalaseak lortzeko 
beharrezkoak diren ondasunak eta zerbitzuak hartu beharko dituelako kontuan; eta, 
b) eskuragarritasunaren aldetik, pertsonek ondasun eta zerbitzu horiek eskuratzeko 
behar besteko titularitateak1 dituztela ziurtatu beharra dago.

Ongizatea bermatzeko orduan, hori guztia nahikoa ez bada ere, ongizatearen oinarri 
materiala izango da. Gero, emaitza materialak pertsonentzako benetako ongizate-
lorpen bilakatu beharko dira prozesu partikularraren bitartez. Horretarako, honako 
hauxe ezarri beharko da: kontsumo eraginkorra, titularitateen benetako erabilera, 
baliabideak familian bertan banatzeko prozesua... 

a) Prozesu partikularraren eta prozesu kolektiboen arteko lotura

Aurrean, dimentsio partikularrak ongizatearen azterketan duen garrantzia nabarmen-
du dugu. Azken batean, pertsona zehatzek bizitza duinaren bizi-maila lortzen dute-
nean baino ez da ongizatea erdietsiko. Hori dela eta, ongizatearen prozesu ekonomi-
koak helburu bikoitza izan beharko du: ongizatea lortzeko moduko baldintzak ematea 
eta pertsonen artean txirotasun-egoerarik ez egotea.

Hartara, ongizatea sortzeko prozesu soziala ongizatea sortzeko prozesu pribatuarekin 
txertatuko da. Azken horretan, intsumo eskuragarriak ongizateko emaitza pertsonal 
bilakatuko dira, edo ez, honako honexen arabera: a) pertsonak bere titularitateak 
benetan erabiltzea eta bizitza duina eman liezaioketen ondasunak nahiz zerbitzuak 
eskuratzea; b) gaitasun hori benetan erabili ondoren, ondasunak zein zerbitzuak behar 
bezala erabiltzeko gai izatea eta, euren bidez, ongizatea lortzeko beharrezkoak diren 
prestazioak ateratzea; eta, c) behar beste transferentzia pribatu egitea, baina, batez 
ere, hori guztia banatzean familiako bertako kideek berdintasunez eskuratzeko aukera 
edukitzea eta erabilera bidegaberik ez egotea.

Azken kate-mailan, ongizatearen funtzioaren eraketa orok ikertu egin beharko du 
gizabanakoen bizitza duina den ala ez. Prozesu hori nolakoa den jakiteko, egitura 
sozialetan txertatutako prozesuak aztertu beharko ditugu, pertsonen titularitateetan 
eragina duten mekanismo zehatzetara garamatzan pixkanakako jaitsieran. Azken 

1 Geroxeago zehaztuko den Senen (1981) terminologiaren arabera.

batean, ongizateari begira eredua eraginkorra den ebaluatzeko orduan, ezinbestekoa 
izango da pertsonen egoera nolakoa den jakitea.

Prozesu pribatu edo partikularrak aztertzen ditugunean, emaitzek pertsonen artean 
dituzten dimentsio kuantitatiboak edo neurgarriak zein diren jakin beharko dugu. 
Horrez gain, honako galdera bi hauei ere erantzun beharko diegu: a) nolako eragina 
dute prozesu sozialek pertsonen artean?; eta, b) pertsonek nola erabiltzen dituzte 
baliabideak ongizatea lortzeko orduan? Lehenengoak prozesu pribatuen eta sozialen 
arteko loturetara eramango gaitu zuzenean; eta bigarrenak, esparru pribatuko barne-
prozesuetara.

Oro har, ongizatearen lorpena aztertzeko orduan, ez dira prozesuen bi dimentsio 
horien arteko loturak ikertu, bi esparruak atal autonomo samarrak direla hartu delako 
kontuan. Titularitateen kategoria, beraz, oso tresna egokia izango da ongizatea prozesu 
guztien ikuspegi horretatik aztertzeko orduan, elkarloturak kontuan hartuta.

Metodologiak Senen (1981) titularitateen ikuspegia proposatuko du, ongizatearen 
lorpenerako prozesuak eta euren aurkariak diren txirotasun-prozesuak aztertzeko 
orduan. Pertsonen ongizatea edo txirotasuna aztertzean, ondorioei edo sintomei 
erreparatu zaie, jatorrizko arrazoiak edo prozesuak albo batera utzita. Senek 
titularitateen inguruan egindako proposamenari esker, ohiko ikuspegia aldatu da, 
baliabideen erabilgarritasun hutsari barik baliabideen eskuragarritasunari eman 
diolako lehentasuna.

Txiroen ezaugarriak zein diren jakitea izan da kezka nagusiena, politika makroen 
eraginari aurre egiteko moduko politika bereziak diseinatzeko edo, gehien jota, sektore 
txiroentzako ekoizpen-pizgarrietarako aldi bereko politika bereziak diseinatzeko. 
Dena dela, ez da proposatu politika makroak pertsonen ongizatean duten eragin 
kaltegarriaren arabera berriro zehaztu behar direnik. Gure ikuspegitik, ez da ohiko 
ikuskera hori kritikatuko, arauzko oinarrizko elementuak behar bezainbeste kontuan 
ez hartzean legitimitaterik ez daukalako eta erlazio sozial/partikularra norabide 
bakarrekoa dela onartuko duelako (lehenengotik bigarrenera), bi norabideetan 
gertatutako elkarreragina albo batera utzita. Beraz, pertsonen artean ematen diren 
faktore askok eragina izan dezakete jarduera ekonomikoko emaitzen hobekuntzan, 
baina, batez ere, txirotasuna zamatzat bakarrik jotzen ez bada eta, titularitateen zein 
gaitasunen ikuspegitik, bertan garatu daitekeen ahalmena zein den agerian jartzen 
bada. Horrez gain, sufritzen dutenen ikuspegitik lan egitean eta pertsonen zein 
familien ongizatearen lorpenean zergatik egin den porrot hurbiltasunez azaltzean, 
askoz hobeto ulertu ahal izango dira txirotzeko prozesuak eta euren ondorioak. 
Ikuspegi horretatik, ongizatea lortzeko prozesu sozialek eta, batez ere, politika 
makroek oso eduki desberdinak izan ditzakete, eta eraginkorragoak izan daitezke 
ekonomiaren betiko helburuak betetzeko (hazkuntza) eta txirotasuna desagerrarazi 
eta ongizatea areagotzeko.

b) Ongizatea lortzeko prozesuen kanpo-dimentsioa

Ongizatea lortzeko gaur egungo prozesuak ulertu nahi izanez gero, kanpoko gertaerekin 
dituzten loturak ere aztertu beharko dira. Ekonomietan, esfera globalarekiko lotura 
berrien ondorioz sortutako aldaketa eta eraldaketak nagusi direnean, funtsezkoa 
izango da aldaera makroekonomikoen eta familien arteko loturak nolakoak diren eta 
familiak ingurune berrira nola egokitzen diren aztertzea.

Hemen, etorkinen sortak hartuko dira kontuan, eta hiru mailetan aldi berean eduki 
ahal izango dute eragina (pertsonala, tokikoa eta estatu-maila). Bestetik, nazioarteko 
lankidetzako fluxuak ere badaude, eta eragin handiagoa izango dute tokiko eta estatu-
mailako prozesuetan; eta, intentsitate txikiagoaz, prozesu partikularretan, kasuz kasu 
egoera desberdina izango den arren. Ahal denean, modu bateratuan aztertuko dira 
esfera globalean sortzen diren prozesuak, nahiz eta maila bakoitzean duten eragina 
berezia izango den.

Agerikoa denez, azken hamarkadotan eraldaketa ekonomiko eta politikoak gertatu dira 
herrialde askotan, eta eragin handia izan dute nazioarteko ezarpenaren zehaztapenean, 
baita tokiko eragile ekonomikoen artean baliabideak esleitzeko barne-harremanen 
aldaketan ere. Bi dimentsioetan, barrukoan nahiz kanpokoan, gertatutako aldaketak 
ez dira independenteak euren artean, eraldaketa-fenomeno beraren ondorioa dira-eta.

Eraldaketa ekonomikoen proposamena bi ardatzen inguruan egituratu da: kanporantz 
bideratu behar diren ekonomien norabide-aldaketa eta emaitza hori behar bezala 
lortzeko beharrezkoak diren barne-aldaketak. Azken horientzat, gainera, merkatua 
bera baliabideen esleipen egokia zehazten duen instituzioa izango denez, merkatua 
liberalizatu edo desregularizatu egin beharko da, eta sektore pribatuak edukiko du 
protagonismoa.

Gure ikuspegitik, eraldaketek oso sakon aldatu dituzte ongizatea lortzeko prozesuak. 
Eraldaketa-prozesu guztien ondorioz aldaketak gertatzen direnez, funtsezkoa izango 
da ondorioak zein diren zehaztea. Honako bi prozesu hauek herrialdeek behar 
dituzten baliabideak eskuratzeko duten gaitasunean izan dezakete eragina: a) BPGd, 
inbertsioa, aurrezkia eta, oro har, lehia-gaitasuna eraldatzean zuzkiduretan gertatutako 
aldaketak; eta, b) baliabideak eskuratzeko arauetako aldaketak. Bertan, hain zuzen ere, 
herrialdeek merkatura iristeko dituzten baldintzak aldatzeko moduko era guztietako 
mugimenduak hartuko dira kontuan, baina, batez ere, prezioen aldaketak eta 
erregulazio protekzionistak, zuzenak nahiz zeharkakoak.

Aldi berean, herrialde-mailan eta tokiko erkidegoan ongizatea lortzeko prozesu sozialean 
jazotako aldaketa horiek euren korrelatua edukiko dute prozesu partikularretan gertatzen 
diren aldaketetan. Hala ere, ekonomiak kanporantz irekitzeko prozesuak eta txirotzeko 
prozesuak ez dira bakarrik instituzioen eta pertsonen kontrolpean ez dauden kanpo-
gertaerak abian jartzean sortutako emaitza izango. Gertakizunak eragileen pertzepzioen, 
ahalmenen eta helburuen arabera ulertu, modelatu eta erantzun egingo dira.

Eraldaketa-prozesu hori bizia bezain zabala izan zen, alde anitzeko instituzio 
finantzarioek bultzatu zuten kanpotik eta ELGAko ekonomia kideen babesa izan 
zuen. Hori dela eta, azken hiru hamarkadotan, politika ekonomikoaren markoak 
inoizkorik gehien homogeneizatu dira eredu ekonomikoaren ezarpenaren bidez. 
2008. urtearen amaierako krisiaren ostean, horietako oinarri batzuk kolokan jarri 
dira, oraindik horren ondorioz sortutako markoa nolakoa izango den argi ez badago 
ere. Beraz, prozesuan dagoen jarduera ekonomiko globala arautzeko markoa ulertu 
beharra dago, azalpen horrek herrialde horietako biztanleen ongizatean izan dituen 
ondorioak hobeto ulertzen lagundu beharko digu-eta.

Azterketa horretan, nagusi diren nazioarteko eragileen politikak eratzen ari diren 
ideiak hartu beharko dira kontuan. Ongizateari eta jarduera ekonomikoa ebaluatzeko 
erreferentzia moduan daukan zereginari buruz duten kontzepzioak eragin adierazgarria 
izango du abian jarritako politiken diseinuan, erritmoan eta ezarpenaren intentsitatean. 
Gero eta elkarmenpekoagoa den ekonomiaren testuinguruan, funtsezkoa izango da 
kanpoko talkei barruko politiken bidez aurre egin ahal zaien ala ez jakitea, politika 
horien helburua zenbait banaketa-emaitza lortzea eta txirotasuna desagerraraztea 
denean. Herrialde bakoitzean, atzerriko inposaketa moduan antzemandako aldaketen 
ondorioek era bateko edo besteko eragina eduki dezakete bertako ezaugarri sozial eta 
politikoen arabera. Batez ere, gizarte zibilaren antolakuntza-gaitasuna eta kohesio 
soziala erabakigarriak izan daitezke azken emaitzan. Lotura hori oso garrantzitsua 
denez, beste agiri batean aztertuko ditugu tokikoaren eta maila globalaren arteko 
harremanak.

3.2. Prozesuen ereduak

Ikerketak eredu analitikoa izan beharko du, prozesuen funtzionamendua tokiko gizarte 
bakoitzean nolakoa den aztertzeko. Ongizatea lortzeko prozesuak dimentsio sozialetik 
aztertzeko proposamen metodologikoan, Esping-Andersenek (1990) ongizate-
estatuen tipologiei buruz zehaztutakoa kontuan hartu beharra dago ezinbestean. 
Ongizatea sortzeko edo lortzeko hiru iturrien bereizketa (estatua, merkatua eta 
erkidegoa edo familia) nahitaezko erreferentzia izango da, gizartean ongizatea nola 
lortzen den aztertzeko orduan. Dena dela, iturri bakoitzaren garrantziaren arabera 
sortutako konbinazioak gizarte aberatsenentzat egokiak badira ere, ez datoz bat beste 
gizarte batzuen funtzionamendu-moduekin, hainbeste baliabide ez dituztenean edo 
ordena sozialari buruzko beste ikuskera bat dutenean.

Esping-Andersenen proposamenaren zenbait interpretazio egin dira, beste gizarteetako 
errealitatera egokitzeko, bertan estatuak eta merkatuak Europako gizarteetan besteko 
zeresanik ez dutelako. Goughek eta Woodek (2004) erantzukizun instituzionalaren 
matrizea proposatu dute marko analitiko moduan: hiru ongizate-iturri nagusi kontuan 
hartzen dituen matrize instituzionala izango da ongizate-erregimena: merkatua, familia 
eta estatua. Modu generikoan, zenbait testuinguru kultural eta sozialetan ongizateko 

emaitzetan eta geruzapen-ondorioetan eragina duten hitzarmen instituzionalen, 
politiken eta jarduketen multzoa izango da. Azalpen horretan oinarrituta, Goughek 
eta Woodek hiru motatako ongizate-erregimenak zehaztu dituzte: ongizate-estatua, 
segurtasun informala eta babesgabetasun-erregimena.

Karakterizazio hori orokorregia bada ere, oso erabilgarria izango da herrialde edo 
tokiko gizarte bakoitzeko erantzukizun instituzionalaren matrizeak zehazteko orduan. 
Asmoa, beraz, ez da hainbeste izango kategoria horietako batean dauden matrize 
ugariak sailkatzea, ongizatearen lorpenerako prozesuak herrialde eta gizarte bakoitzean 
ikertzean kategorizazio hori laguntza moduan erabiltzea baizik.

3.3.  Ongizatea lortzeko prozesuen markoa: Merkatua, Estatua  
eta Gizartea (Erkidegoa eta Familia)

Markoa onartzean, ez da ongizatea lortzeko prozesuaren inolako eredurik edo patroirik 
zehaztuko aldez aurretik. Aitzitik, edonolako ongizate-erregimena aztertzeko aukera 
eskainiko da. Dena dela, oso kontuan hartu beharra dago merkatuen zabalkuntzak ez 
duela zuzenean biztanleen ongizatea hobetuko. Hori dela eta, oso kontuan hartu beharra 
dago zein diren merkatuaren beraren osagaiak ez diren erabakigarriak, merkatuko 
ondasunak eskuratzeko aukera emango dute-eta, hau da, merkatura iristeko orduan 
jendeak dituen baliabideen eta prozesuen jabetzaz eta euren negoziaketa-gaitasunaz 
ari gara.

7. grafikoan, metodologiako urrats nagusiak agertuko dira. Lehenengo eta behin, 
eskaintzaren (edo erabilgarritasunaren) prozesuen eta eskuragarritasunaren prozesuen 
arteko banaketa egingo da. Lehenengoan, lehen adierazitako lau hornikuntza-iturriak 
aipatuko dira: estatua, merkatua, erkidegoa eta familia. Gizarte bakoitzean, gainera, 
bertako eskaintzaren ezaugarriak zein diren azaldu beharko da.

Eskuragarritasunaren prozesuei dagokienez, metodologia are konplexuagoa izango 
da. Hain zuzen ere, titularitateen ikuspegiaren bertsio osotua hartuko da kontuan, 
pertsonek zein familiek baliabideen eskurapenerako dituzten prozesuak aztertzeko 
orduan. Eskuratzeko prozesua bi poloen baldintzapean egongo da: erabilgarri dituzten 
zuzkidurak eta zuzkidura horien erosketa-ahalmena ezartzen duten arauen markoa. 
Lan-merkatuak zeresan erabakigarria izango du norberaren zuzkidurak ongizaterako 
baliabide bilakatzeko abenturan.

7. grafikoa. Ongizatea lortzeko prozesuak

4. Ongizatearen emaitzak

Gure azterlana bultzatzen duen azken erreferentzia tokiko gizarte horrek balio publi-
koa sortzeko funtsezko gaitasunik duen ala ez jakitea izango da, gaitasun kolektiboak 
eta banakakoak bateratzean giza sistema hori balioa sortzeko gai den ala ez jakitea, ale-
gia. Beraz, balio publiko erantsirik badagoela emango da jakintzat, giza garapenaren 
ikuspegitik emaitzak onak direnean.

Hori dela eta, atal honen zehaztasuna funtsezkoa izango da, bertan zehaztutako 
adierazleek ebaluatu egingo dutelako ongizatea benetan lortzen den eta zer neurritan. 
Gure ikerketaren proposamena giza garapenean datzanez, agerikoa da adierazle 
horietan gaitasunen informazio-espazioa aipatu beharko dela. Hasieran nabarmendu 
dugun bezala, ongizateari buruz dugun kontzepzioa bi dimentsioetan dago oinarrituta: 
banakakoa eta soziala.

4.1. Banakako ongizatea

Nussbaumek (2002) funtsezko gaitasunei buruz egindako zerrenda hartuko dugu oi-
narritzat, pertsonen ongizateko emaitzak ebaluatzeko beharrezkoak diren giza gaita-
sunak zehazteko saialdi onena dela uste dugu-eta. Besteak beste, aukeratzeko orduan, 
oso kontuan hartu dugu ongizatearen elementu eratzaile moduan integratuko dituela 
gainerakoekiko eta ingurunearekiko harremanak. Bestetik, asmo unibertsala duela ere 
hartu dugu kontuan, nahiz eta bere edukiak ezarri nahi dituen unibertsaltasun-eskaki-
zunei erantzuten dien kritikatu duten.

Horrez gain, Doyalek eta Goughek (1994) gaitasunen xehetasunei buruz lehenago 
egindako proposamena ere badugu. Dena dela, ez du Nussbaumek bezalako zerrenda 
zehatzik eskaintzen, ongizatearen ebaluazioan erreferentzia moduan erabili ahal 
izateko. Edonola ere, beste era bateko ezaugarri batzuk dituenez, bere metodologia 
eta, batez ere, pragmatismoa dira erakargarriak. Hori dela eta, askoz errazagoa izango 
da adierazleak bilatzea. Hain zuzen ere, horixe bera izango da Nussbaumen zerrendako 
oztopo nagusietakoa, bertako zenbait gaitasunetan oso zaila izango delako, ezinezkoa 
ez esatearren, neurketari begira behar bezala islatzen dituzten adierazleak aurkitzea.

Nussbaumen zerrenda oinarria bada ere, badago Doyalen eta Goughen proposamenaren 
bidez osatzerik edo interpretatzerik. Izan ere, Goughen beraren ustez (2003), biak 
asimilagarriak izango dira. Hartara, Nussbaumen zerrenda eraginkorra ez denean, Giza 
Premien Teoriaren argitan badago oinarrizko gaitasunen zerrendaren betearazpena 
ebaluatzeko adierazle egokienak interpretatzerik.

Laburbilduta, ez da Nussbaumek proposatutako dimentsioak kontuan hartzen dituzten 
adierazleen inguruko proposamen zehatzik egin. Aitzitik, egon badago zerrenda 
horretan oinarritutako inkesta-eredurik. inkesta horiek ongizate subjektiboaren berri 
emateko diseinatuta badaude ere, ez dira erabilgarriak izango adierazleak hautatzeko 
dugun helburuari begira. Askotan, ez dugu zenbait gaitasun neurtzeko adierazlerik 
edukiko. Hori dela eta, ongizateko emaitzen azterketaren ondorioetarako, adierazle-
mota erabilgarrien araberako hiru kategoria kontuan hartzea proposatuko dugu. Aldi 
berean, gainera, bereizi daitezkeen banakako ongizatearen kategoriekin ere badauka 
zerikusirik.

Horrela, bada, honako bereizketa hau egitea proposatuko dugu:

a)  Gaitasun pertsonal objektiboak. Osasunaren, hezkuntzaren, etxebizitzaren... di-
mentsioekin izango dute zerikusia, eta adierazle objektiboen bitartez neurtu dai-
tezkeen berezko ongizate-faktoreak hartuko dituzte kontuan. Halakoetan, gaine-
ra, informazio-iturria ez da pertsonaren beraren esku egongo. 

b)  Gaitasun pertsonal psikologikoak. Pertsonen aldartearekin edukiko dute zerikusia, 
eta informazio-oinarria pertsona bera izango da. Gaitasun hauek neurtzeko or-
duan, pertsonek aldarte horien guztien berri eman beharko dute. 

c)  Harremanezko gaitasunak. Pertsona batek beste pertsona batzuekin, erkidegoare-
kin edo ingurunearekin dituen gaitasunekin edukiko dute zerikusia. 

Agerikoa denez, askoz errazagoa izango da a) talderako adierazleak aurkitzea, kasu 
guztietan ezinezkoa bada ere. Aitzitik, oso zaila izango da b) idatz-zatirako adierazleak 
aurkitzea, adierazi bezala iturria bera inkesta zuzenean egongo delako oinarrituta. No-
lanahi ere, pertsonen egoerari buruzko zantzuak eskaini ditzaketen zenbait adierazle 
proposatuko ditugu, nahiz eta pertsonek emandako datuetan oinarrituta ez dauden 
iturrietatik etorri eta pertsonen gaitasunak nola dauden asmatzeko aukera eskaintzen 
diguten egoeretan oinarrituta egon.

4.2. Gizarte-ongizatea

Pertsonen ongizatea ebaluatzeko orduan, bizitzak merezi izateko estali beharrekoaren 
profila zein den ezartzen badugu, zer hartu beharko dugu kontuan gizartearen 
ongizatea ebaluatzeko orduan? Lehenengo eta behin, argi eta garbi adierazi beharra 
dago ez dagoela ongizate kolektiboari buruzko proposamen integralik. Beraz, benetan 
garrantzitsuak diren zenbait elementuri buruzko lanak baino ez daude eskuragarri: 
gaitasun kolektiboak, gobernantza, demokrazia...

Helburua ez da izango gizarte-ongizatearen ebaluazioa eskaintzen duen adierazle 
sintetikoa edukitzea, adierazleak integratzeko eta multzoaren azterketa eskaintzeko 
moduko markoa edukitzea baizik. Hau da, azterketarako proposamen teorikoa 
edukitzea. Giza garapenaren ikuspegitik, behar den moduko edozein proposamenen 
funtsezko osagaia izan beharko da justizia. Hori dela eta, justizia bera hartuko dugu 
erreferentziatzat. Argi eta garbi dago justizia bera ez dela ongizate kolektiboan bakarrik 
ezarriko, banakako oinarrizko gaitasunak proposatzean justiziaren gutxieneko 
printzipioak onartuko direlako. Atal honetan, justiziaren ikuspegia berezia izango da 
benetan, une historiko bakoitzean lorgarritzat jo beharko diren helburu bateratuak 
zehazteko aukera eskainiko duelako, ikuspegi kolektibotik gizarte hori justiziako 
emaitzak hobetzen ari dela ebaluatu ahal izateko. Ongizate kolektiboa justizian 
oinarrituta ez badago, ez da ongizatea izango. Bestela esanda, justiziarik gabe ez dago 
gizarte-ongizatea lortu egin dela baieztatzerik. Gure ustez, oso eragozpen gutxi ditu 
abiapuntu honek, nahiz eta justiziaren edukiak zehazteko orduan desadostasunak 
sortuko diren. Gaitasunen ikuspegiaren eta justiziaren arteko loturak estuak badira ere, 
ez da inolako proposamenik egin, giza garapenaren ikuspegitik justiziaren ikuspegia 
eraginkorra izan dadin. Beharbada, Nussbaumen oinarrizko gaitasunen zerrenda da 
saialdi aurreratuena, banakako esferara mugatzen bada ere.

Ongizateko emaitzak justiziaren ikuspegitik aztertzeko orduan, Fraserren (2008) 
proposamena hartuko dugu kontuan. Gaur egun bere helburuaren osagai diren 
hiru aldarrikapen egingo ditu bertan: birbanaketa, aitorpena eta ordezkaritza. 
Gizartearentzako edozein justizia-proposamenek hiru galdera hauei erantzun 

beharko die. Nolako gaitasuna ote du gizarteak, bertako baliabideak berdintasunez 
birbanatzeko, pertsona edo talde bakoitzaren desberdintasunak aitortzeko eta interes 
guztiak behar bezala ordezkatzen dituen erabaki-sistema ezartzeko?

Gure kasuan, gainera, egiaztatu ere egin beharko dugu TGGren prozesuek noraino 
sorrarazten dituzten gizarte bidezkoagoaren aldeko aldaketak. Hau da, justiziaren 
dimentsioetan emaitzarik erdietsiz gero: i) hobeto birbanatu ahal izango dugu? 
berdintasunezkoagoa izango ote da gizartea?; ii) taldeen arteko elkarbizitza baketsuagoa 
izango ote da? gehiago errespetatuko ote dira giza eskubideak?; eta, iii) taldeek eta 
pertsonek gehiago parte hartuko ote dute arazo bateratuetan? instituzio publikoak 
eraginkorragoak izango ote dira, giza garapenaren helburuak lortzeko orduan?

Justiziaren ikuspegi horretatik, gizarte-ongizatea honako honexen arabera neurtzen 
duten adierazleen zerrenda ezartzea izango da epe ertainerako helburua: a) birbanaketa: 
bertan, genero-berdintasunari emango zaio lehentasuna, eta ongizaterako aldaera 
garrantzitsuen egitura hartuko da kontuan (osasuna, hezkuntza, errenta...), adinen, 
eskualdeen eta nortasun-taldeen arabera; b) aitorpena: talde desberdinen arteko 
elkarbizitza, giza eskubideen errespetua, elkartegintzaren onarpena... islatuko dira 
bertan; eta, c) ordezkaritza: sistema demokratikoaren funtzionamendua eta kalitatea, 
pertsonek eta taldeek erabakietan duten partaidetza, gobernantza-sistema... ebaluatu 
ahal izateko. Zeharkakotasunez, instituzioak ebaluatzea proposatzen denez, behar den 
moduko adierazleak hautatu beharko dira, giza garapeneko emaitzei begira gaitasun 
kolektiboen ebaluazio kualitatiboa egiteko.

Justiziari buruzko hiru dimentsioak ez ezik, ongizate kolektiboaren oinarri materialak 
ere ebaluatu beharko dira. Hau da, ongizate kolektiboa kontuan hartzeko funtsezko 
baliabideen erabilgarritasuna eta kalitatea, zenbait ondasun publiko, esaterako: 
osasuna, hezkuntza, justizia-administrazioa, aisialdia/kultura, enplegua...; eta, batez 
ere, baliabide naturalen erabilera eta ekoizpen-jarduerek ingurumenean duten eragina.

Gure abiapuntua da tokiko giza garapena (TGG) erreferentzia teoriko 
eta normatiboa dela, garapenerako estrategiak aztertu eta formulatzeko 
orduan. Dokumentu honetan, zenbait elementu teoriko eta metodologiko 
aurkezten dira, denak ere esanguratsuak esperientzia zehatzen ikerketan 
ikuspuntu hau aplikatu ahal izateko.

TGG da gizarte bakoitzak bere etorkizun desiragarri eta posiblea modu 
autonomoan zehazteko erabiltzen duen prozesu integrala edo prozesu-
multzoa. Etorkizun desiragarri eta posible hori aipatutako gizarteak balio 
handikotzat jotzen duen ongizatea da, eta, era berean, ongizatea da 
norbanako, gizarte-talde eta lurraldeka antolatutako komunitate txiki 
edo ertainei zuzendutako aukeren zabalkundea, bai eta euren gaitasun 
eta baliabideen mobilizazioa ere, genero-berdintasuna kontuan izango 
duen bidezko onura komuna lortzeko asmoz; eta hori, giza garapenetik 
ebaluatutako termino ekonomiko, sozial eta politikoetan. 

Planteamendu hori eraginkorra izan dadin, modu xehe eta zehatzagoan 
zabaldu behar da. Hauxe da dokumentuaren helburua: tresna teoriko eta 
praktikoak eskaintzea, garapenerako estrategien ikerketa eta formulazioei 
TGGren ikuspuntua aplikatu ahal izateko. Hau da: giza garapenaren 
postulatuei erantzungo dieten, errealitatea modu alternatiboa aztertzen 
lagunduko duten eta proposamen politikoa egiteko balioko duten analisi-
kategoriak proposatzea.

Kontua ez da analisirako tresna eta kontzeptuen katalogo itxia eskaintzea, 
ezpada giza garapenerako esanguratsuak diren helburuak eta ikerketa-
esparruak identifikatzen lagunduko duten oinarrizko erreferentziak finkatzea. 
Lehenengo helburua erronka esanguratsuak eta lehentasunezkoak 
identifikatzea da. Hortik aurrera, metodologia eraginkorra eta irekia erabili 
nahi da, eta, hain zuzen ere, toki bakoitzean zein inguru global aldakorrean 
eraginkorra izateko, ezaugarri horiek izan behar ditu. Are gehiago, 
metodologia etengabe osatzen da, aldatzen ari den inguru horri ikuspuntu 
alternatiboa eskaintzeko erronkarekin bat etorri ahal izateko. 


